
Útdráttur

	

Eitt	útbreiddasta	vandamál	dagsins	í	dag	er	kynferðislegt	ofbeldi	og	þá	sérstaklega	í	garð	

kvenna.	Kynferðisofbeldi	gegn	körlum	er	þaggað	niður	 í	 samfélaginu	og	því	 fylgir	mikil	

skömm.	Tíðnin	er	vanskráð	og	hér	á	landi	er	engin	rannsókn	til	sem	gefur	skýra	mynd	á	

því	 hversu	 umfangsmikið	 kynferðisofbeldi	 gegn	 karlmönnum	 er.	 En	 hvað	 er	 vitað	 um	

þann	 fjölda	 karlmanna	 sem	 hafa	 verið	 beittir	 kynferðislegu	 ofbeldi?	 Hverjar	 eru	

afleiðingar	 kynferðislegs	 ofbeldis	 gegn	 karlmönnum	 og	 er	 munur	 á	 afleiðingum	 milli	

kynja?	 Niðurstöður	 rannsókna	 sýna	 tíðni	 kynferðisofbeldis	 gegn	 karlmönnum	 sé	

vanskráð.	 Einnig	 sýna	 rannsóknir	 að	 karlmenn	 leiti	 sér	 síður	 aðstoðar	 vegna	

kynferðisofbeldis	vegna	þess	því	fylgir	skömm	og	slíkt	gerist	ekki	fyrir	karlmenn	því	þeir	

eru	hraustir	og	eiga	að	geta	varið	sig	fyrir	slíku	ofbeldi.	Afleiðingar	kynferðisofbeldis	er	

svipuð	milli	kynjanna	en	rannsóknir	sýna	að	karlmenn	sýni	tilfinningar	sínar	meira	út	á	

við	 sem	 merkir	 að	 þeir	 upplifa	 reiði,	 verða	 árásagjarnir	 og	 ánetjast	 frekar	 áfengi	 og	

fíkniefnum.

1 Inngangur		
Kynferðislegt	 ofbeldi	 á	 körlum	 er	 síður	 kært	 til	 lögreglu	 en	 kynferðisofbeldi	 gagnvart	

konum,	það	er	einnig	falið	fyrir	þegnum	samfélagsins	ef	karlmaður	lendir	í	slíku	ofbeldi.	

Ríkjandi	 staðalímyndir	 kynjanna	 í	 samfélaginu	 valda	 því	 að	 það	 fylgir	mikil	 skömm	að	

vera	 fullvaxta	karlmaður	og	 lenda	 í	 kynferðislegu	ofbeldi.	 Samfélagið	þaggar	niður	 slík	

brot	í	stað	þess	að	viðurkenna	þau	og	takast	á	við	afleiðingar	þeirra	(Scarce,	1997).		

Eitt	útbreiddasta	vandamál	heims	 í	dag	er	kynferðislegt	ofbeldi	og	þá	sérstaklega	 í	

garð	kvenna,	hins	vegar	hefur	ofbeldið	eitt	og	 sér,	hvort	heldur	 sem	það	beinist	gegn	

konum	 eða	 körlum,	 alvarlegar	 afleiðingar	 fyrir	 þolendur	 og	 aðstandendur	 þeirra	

(Bohner,	Eyssel,	Pina,	Siebler	og	Viki,	2009;	World	Health	Organization,	2002).		

Gagnkynhneigðir	karlmenn	sem	verða	fyrir	nauðgun	upplifa	oft	á	tíðum	óvissu	um	

eigin	 kynhneigð,	 aðallega	 þá	 ef	 líkami	 þeirra	 bregst	 við	 nauðguninni	 á	 kynferðislegan	

máta	 til	 dæmis	 með	 standpínu.	 Gagnkynhneigð	 er	 nátengd	 hugmyndinni	 um	

karlmennsku	 og	 því	 upplifa	 karlmenn	 það	 að	 aðrir	 haldi	 að	 þeir	 séu	 samkynhneigðir	

þrátt	fyrir	að	þeir	séu	það	ekki.	Karlmenn	sem	eru	samkynhneigðir	fá	minni	samkennd	

verði	 þeir	 fyrir	 nauðgun	 því	 talið	 er	 að	 þeir	 njóti	 þess	 að	 vera	 nauðgað	 af	 karlmanni	

(Turchik	og	Edwards,	2012).	Orðið	nauðgun	gefur	af	sér	ákveðna	staðalmynd,	yfirleitt	þá	

að	gerandi	sé	karlkyns	og	þolandi	kvenkyns.	En	svo	er	þó	allskostar	ekki	í	öllum	tilvikum,	

karlmönnum	er	líka	nauðgað.	Umræðan	um	þennan	málaflokk	er	þó	að	opnast	og	verða	

opinberari	 og	 viðurkenndari	 í	 samfélaginu.	 Kynferðisofbeldi	 gegn	 körlum	 sem	 hefur	

hingað	til	verið	sópað	undir	teppið,	ekki	rætt	og	aldrei	unnið	með,	er	að	brjótast	fram	á	

sjónarsviðið	og	fólk	er	að	vakna	til	vitundar	um	mikilvægi	málaflokksins.	

Tölfræði	er	því	miður	ekki	með	öllu	áreiðanleg	þar	sem	mikill	fjöldi	mála	kemur	seint	

eða	aldrei	upp	á	yfirborðið.	Auk	þess	er	eitthvað	um	að	mál	séu	tvítalin	þar	sem	mál	eru	

skjalfest	bæði	á	neyðarmóttöku	Landspítalans	sem	og	hjá	Stígamótum.	Tölurnar	eru	því	

að	mörgu	 leyti	 óljósar	og	erfitt	 að	henda	 reiður	 á	þróuninni	 og	 raunverulegu	ástandi.	

Rannsókn	 Hrefnu	 Ólafsdóttur	 (2011)	 sýnir	 að	 kynjahlutfall	 milli	 þolenda	

kynferðisofbeldis	sé	einn	karlkyns	einstaklingur	á	móti	þremur	kvenkyns	einstaklingum.		

Það	er	 hinsvegar	 auðveldlega	hægt	 að	 sjá	 að	úr	 gögnum	 sem	 rannsökuð	 voru	 við	

gerð	þessara	 ritgerðar	að	margt	hefur	 legið	undir	 steini,	mikil	 skömm	og	kerfisbundin	

þöggun	samfélagsins	hefur	verið	ríkjandi	í	þessum	málaflokki.	Við	skoðun	á	opinberum	

tölum	 og	 yfirferð	 þeirra	 kemur	 hins	 vegar	 í	 ljós	 að	 undanfarin	 ár	 hefur	 það	 aukist	

töluvert	 að	 karlmenn	 leiti	 sér	 aðstoðar	 hjá	 neyðarmóttöku	 Landspítalans	 (Hrönn	

Guðmundsdóttir,	munnleg	heimild,	18.apríl	2017).	

Ritgerðin	fjallar	um	kynferðislegt	ofbeldi	gegn	karlmönnum	á	Íslandi.	Höfundur	mun	

nota	 hugtakið	 kynferðislegt	 ofbeldi	 yfir	 nauðganir,	 kynferðislega	 áreitni,	 kynferðislegt	

ofbeldi	og	sifjaspell.	Rannsóknarspurningar	eru	eftirfarandi:	

Hvað	er	vitað	um	fjölda	karlmanna	sem	hafa	verið	beittir	kynferðislegu	ofbeldi?	Hverjar	

eru	 afleiðingar	 kynferðislegs	 ofbeldis	 gegn	 karlmönnum?	 Er	 munur	 á	 afleiðingum	

kynferðisofbeldis	milli	kynjanna?	

Ritgerðinni	verður	skipt	upp	í	sex	hluta.	Í	fyrsta	hluta	verða	hugtök	kynnt	og	

kynferðislegt	ofbeldi	skilgreint	ásamt	því	að	farið	verður	inná	lagalega	skilgreiningu	

nauðgunar.	Í	öðrum	hluta	verður	fjallað	um	femíníska	nálgun	og	feðraveldið	með	

áherslu	á	karlmennskuímynd.	Í	þriðja	hlutanum	verða	erlendar	og	innlendar	rannsóknir	

skoðaðar	ásamt	tíðni	kynferðisbrota	hér	á	landi	og	sagt	frá	því	hversu	margir	karlmenn	

leituðu	sér	aðstoðar	vegna	þess.	Í	fjórða	hluta	koma	kenningar	um	kynferðisofbeldi	og	

skilgreining	á	flokkunarkerfi	á	kynferðisofbeldi.	Afleiðingar	ofbeldis	er	svo	

umfjöllunarefni	fimmta	og	næst	síðasta	kaflans	en	þar	verður	vitnað	í	kenningar,	

líkamlegar	afleiðingar,	tilfinningalegar	afleiðingar	og	félagslegar	afleiðingar	nauðgana.	Í	

sjötta	og	síðasta	hlutanum	verður	stuttur	samanburður	á	kynbundnum	afleiðingum	

kynferðisofbeldis.		

Við	öflun	gagna	á	vinnslu	 ritgerðarinnar	varð	höfundur	var	við	að	 flestar	heimildir	

sem	 hann	 þurfti	 að	 styðjast	 við	 orðnar	 gamlar	 og	 frekar	 úreltar.	 Stuðst	 var	 við	

gagnabanka	eins	og	ProQuest,	Google	Schoolar,	Leitir.is,	bækur	og	fræðigreinar	við	gerð	

ritgerðarinnar.	Helstu	 leitarorð	 voru:	 karlmennska,	 femínismi,	 nauðgun,	 sexual	 assault	

against	men	 (kynferðislegt	 ofbeldi	 gegn	 karlmönnum)	 og	 rape	 against	men	 (nauðgun	

gegn	körlum).	 	

2 Hugtök	
Þau	hugtök	sem	höfundur	mun	skoða	og	styðjast	við	í	ritgerðinni	eru	nokkur	en	þó	skal	

tekið	fram	að	listinn	er	ótæmandi.	

2.1 Kynferðislegt	ofbeldi	
Erfitt	er	að	skilgreina	nauðgun	á	einn	hátt	þar	sem	aðstæður,	aðdragandi	og	atvik	eru	

oft	á	tíðum	svo	flókin	að	það	er	ekki	hægt	(Sigrún	Júlíusdóttir,	2011).	

Alþjóðaheilbrigðismálastofnunin	 (e.	 World	 Health	 Organization)	 skilgreinir	

kynferðislegt	 ofbeldi	 sem	 kynferðislega	 athöfn	 sem	 einstaklingar	 vilja	 ekki	 upplifa	 og	

eiga	 ekki	 að	 þurfa	 að	 ganga	 í	 gegnum,	 tilraun	 til	 að	 stunda	 kynferðislega	 athöfn,	

óboðnar	 athugasemdir	 og	 nálganir.	 Athafnir	 eins	 og	 þessar	 geta	 verið	 af	 hálfu	 hvaða	

einstaklings	 sem	 er	 hvort	 sem	 það	 er	 á	 heimili	 eða	 vinnustað.	 Í	 kynferðislegu	 ofbeldi	

felst	 einnig	 nauðung	 sem	 er	 ekki	 alltaf	 líkamleg	 heldur	 er	 hún	 einnig	 andleg	 ógnun,	

hótun	eða	kúgun.	Slíkt	gerist	einnig	ef	þolandinn	hefur	ekki	gefið	samþykki	til	dæmis	ef	

hann	 er	 sofandi,	 drukkinn	 eða	 að	 hann	 hefur	 ekki	 andlega	 getu	 til	 að	 skilja	 þær	

aðstæður	sem	hann	er	í.	Kynferðslegt	ofbeldi	gegn	börnum	er	skilgreint	eftir	því	hversu	

alvarleg	atburðarrásin	er.	 Taka	þarf	 aldur	þolenda	 til	 greina	ásamt	því	 að	 skoða	hvort	

um	valdbeitingu	hafi	verið	að	ræða	og	einnig	aldursmun	á	geranda	og	þolanda.	Hafa	ber	

þó	 í	 huga	 að	 hægt	 er	 að	 blekkja	 börn	 til	 kynferðislegra	 athafna	 án	 þess	 að	 beita	 þau	

valdi,	 einnig	hefur	 verið	 sett	út	 á	 að	horft	 sé	 til	 aldursmunar	þolanda	og	geranda	þar	

sem	 kynferðislegt	 ofbeldi	 getur	 orðið	 meðal	 jafnaldra	 og/eða	 systkina	 þar	 sem	

aldursmunurinn	 er	 lítill.	 Þessi	 tvö	 atriði	 þarf	 því	 að	 taka	með	 fyrirvara	 (Bryndís	 Björk	

Ásgeirsdóttir,	2011).	

Nauðgun	er	verknaður	þar	sem	gerandi	og	þolandi	eru	til	staðar.	Þegar	nauðgun	á	

sér	stað	geta	gerendur	verið	fleiri	en	einn,	en	þá	er	talað	um	hópnauðgun.	Við	nauðgun	

þvingar	gerandi	brotaþola	gegn	hans	vilja,	þar	með	er	þolandinn	nauðugur.	Þolandinn	er	

þá	á	valdi	gerandans	 sem	nær	 fram	vilja	 sínum	með	 líkamlegum	yfirburðum	eða	nýtir	

sér	 aðstöðu	 sína	 og	 tæki.	 Nauðgun	 felur	 í	 sér	 kynferðislega	 valdbeitingu	 (Sigrún	

Júlíusdóttir,	2011).		

Sigrún	 Júlíusdóttir	 (2011)	 prófessor	 í	 félagsráðgjöf	 skilgreinir	 nauðgun	 í	 bók	 sinni	

Nauðgun	á	eftirfarandi	hátt:	„Nauðgun	er	líkamsárás,	þvingun	eða	tilraun	til	þvingunar	

til	 kynferðislegra	 samskipta.	 Ekki	 skiptir	 máli	 hvort	 hvatir	 árásaraðila	 beinast	 að	

líkamsmeiðingum,	andlegri/persónulegri	niðurlægingu	eða	kynferðislegri	árás.”	(bls.	27)	

En	þar	 tekur	hún	 fram	að	aðalatriðið	við	naugðun	sé	að	árás,	þvingun	og	ærumeiðing	

hafi	átt	sér	stað.		

Alþjóðaheilbrigðisstofnunin	 (WHO)	 hefur	 einnig	 sett	 fram	 skilgreiningu	 á	 nauðgun	

þar	 sem	 þolendur	 og	 gerendur	 geta	 verið	 af	 báðum	 kynjum	 en	 auk	 þess	 felur	

skilgreiningin	í	sér	útskýringu	á	hópnauðgun	sem	er	svohljóðandi	:		

Nauðgun	á	sér	stað	þegar	líkamlegt	afl	eða	aðrar	þvingunaraðferðir	eru	notaðar	til	
að	þröngva	typpi,	öðrum	líkamshlutum	eða	hlutum	inn	í	leggöng	eða	endaþarm.	Ef	
einhver	gerir	 tilraun	 til	 þessara	athafna	þá	 telst	það	 sem	 tilraun	 til	 nauðgunar.	 Ef	
nauðgun	er	framin	af	tveimur	eða	fleiri	gerendum	þá	er	það	hópnauðgun.			
	 																																																	(Krug,	Dahlberg,	Mercy,	Zwi	og	Lozano,	2002,	bls.	149)	

Allt	 frá	 ritunartíma	 Gamla	 testamentisins	 hefur	 nauðgun	 verið	 talin	 refsivert	 athæfi	

(Guðrún	 Jónsdóttir,	 2012).	 Lagaákvæði	 um	 nauðgun	 er	 að	 finna	 í	 22.	 kafla	 almennra	

hegningarlaga	nr.	19/1940	sem	var	síðast	endurskoðað	og	samþykkt	á	Alþingi	árið	2007	

með	 lögum	nr.	61/2007.	 Í	194.	grein	 laganna	er	skilgreining	á	nauðgun	og	refsiákvæði	

sem	hljóðar	svo	:		

Hver	 sem	 hefur	 samræði	 eða	 önnur	 kynferðismök	 við	 mann	 með	 því	 að	 beita	
ofbeldi,	hótunum	eða	annars	konar	ólögmætri	nauðung	gerist	 sekur	um	nauðgun	
og	 skal	 sæta	 fangelsi	 ekki	 skemur	 en	 1	 ár	 og	 allt	 að	 16	 árum.	 Til	 ofbeldis	 telst	
svipting	sjálfræðis	með	innilokun,	lyfjum	eða	öðrum	sambærilegum	hætti.	Það	telst	
einnig	nauðgun	og	varðar	 sömu	 refsingu	og	mælt	er	 fyrir	um	1.	mgr.	 að	nota	 sér	
geðsjúkdóma	eða	aðra	andlega	fötlun	manns	til	þess	að	hafa	við	hann	samræði	eða	
önnur	kynferðismök,	eða	þannig	er	ástatt	um	hann	að	öðru	leyti	að	hann	getur	ekki	
spornað	við	verknaðinum	eða	skilið	þýðingu	hans.	

Út	frá	195.	grein	þegar	refsing	fyrir	brot	gegn	194	gr.	er	ákveðin	skal	hafa	í	huga	og	

virða	 til	 þyngingar	 á	 dómi	 ef	 þolandinn	 er	 einstaklingur	 undir	 18	 ára,	 ef	 ofbeldi	

gerandans	 er	 stórfellt	 og	 ef	 brotið	 er	 framið	 á	 sársaukafullan	 hátt.	 Samkvæmt	

hegningarlögum	er	aðeins	morð	 litið	alvarlegri	augum	en	nauðgun	(Guðrún	Jónsdóttir,	

2012).	Árið	2007	var	breyting	á	ákvæðinu	og	hugtakið	um	nauðgun	rýmkað	frá	því	sem	

áður	var.	Þá	var	gerður	munur	á	nauðgun,	ólögmætri	kynferðisnauðung	og	misneytingu	

en	 í	 dag	 fellur	þetta	allt	 undir	nauðgun	 (Þingskjal	nr.	 20/2006-2007).	Meðal	þess	 sem	

breyttist	 var	 að	 áður	 hafði	 ofbeldi	 eða	 hótun	 um	 ofbeldi	 verið	 skilyrði	 fyrir	 því	 að	

nauðgun	 hafi	 átt	 sér	 stað	 en	 í	 dag	 eru	 ofbeldishótanir	 viðurkenndar	 sem	

verknaðaraðferðir	 í	 nauðgunarmálum.	Einnig	 var	hugtakið	útvíkkað	á	þann	hátt	 að	nú	

telst	það	nauðgun	þegar	einstaklingur	notfærir	 sér	bágt	ástand	manneskju	 til	 samfara	

(Ragnheiður	Bragadóttir,	2009).		

Skilgreining	 Stígamóta	 á	 nauðgun	 hljómar	 svona	 „Kynferðislegt	 ofbeldi	 þar	 sem	

einhver	þrengir	sér	eða	gerir	tilraun	til	að	þrengja	sér	inn	í	 líkama	annarrar	manneskju	

gegn	 vilja	 hennar	 og	 brýtur	 þar	með	 sjálfsákvörðunarrétt	 og	 sjálfstjórn	 hennar	 á	 bak	

aftur”	(Anna	Þóra	Kristinsdóttir	og	Guðrún	Jónsdóttir,	2013,	bls.	23).		

Allt	kynferðislegt	atferli	milli	einstaklinga	sem	tengjast	tryggðarböndum	og	þar	sem	

annar	 aðilinn	 vill	 ekki	 taka	 þátt	 í	 atviki,	 en	 er	 undirgefinn	 og	 háður	 ofbeldismanni	 á	

einhvern	 hátt	 er	 skilgreint	 sem	 sifjaspell	 hjá	 Stígamótum	 (Anna	 Þóra	 Kristinsdóttir	 og	

Guðrún	Jónsdóttir,	2011).	

3 Femínísk	nálgun	og	feðraveldi		
Ef	skilgreina	á	hugtakið	nauðgun	út	frá	fræðilegu	sjónarhorni	er	við	hæfi	að	styðjast	við	

kenningar	 og	 hugmyndafræði	 femínisma.	 Hugtakið	 inniheldur	 tengsl	 á	milli	 félagslegs	

valds	 þar	 sem	 hagsmunir	 kvenna	 eru	 látnir	 lúta	 fyrir	 hagsmunum	 karla	 (Sólveig	 Anna	

Bóasdóttir,	1998).	Femínisminn	skiptist	annars	vegar	í	hreyfingu	og	hinsvegar	í	fræði	eða	

kenningar	(Þorgerður	Einarsdóttir,	2004).	Femínískar	kenningar	hafa	túlkanir	á	tengslum	

ójafnréttis	 kynjanna	 og	 kynbundins	 ofbeldis	 þar	 sem	 karlmaður	 misþyrmir	 konu.	

Femínísk	nálgun	tengir	ofbeldishegðun	karla	við	feðraveldið	og	menningarlegt	viðhorf	til	

kvenna	 og	 bendir	 til	 að	 slíkir	 þættir	 ýti	 undir	 og	 réttlæti	 kynbundið	 ofbeldi	 þar	 sem	

karlmenn	misþyrma	konum	á	einhvern	hátt.	Femínisminn	á	rætur	sínar	að	rekja	til	þess	

þegar	 konur	 börðust	 fyrir	 réttindum	 sínum	 með	 stofnun	 kvennahreyfinga.	 Kúgun	 á	

konum	var	andmælt	og	femínistar	börðust	 fyrir	kvenfrelsi.	 Í	 femíniskum	kenningum	er	

konan	þungamiðjan	og	samkvæmt	því	líður	konan	fyrir	það	að	búa	í	samfélagi	þar	sem	

feðraveldi	er	við	lýði.	Þar	flækist	kúgun	kvenna	kerfisbundið	í	pólitískar,	menningarlegar	

og	efnahagslegar	stofnanir	(Sólveig	Anna	Bóasdóttir,	1998).		

Feðraveldi	hefur	verið	skilgreint	sem	félagsleg	formgerð	hefða	þar	sem	venjan	er	sú	

að	 karlmenn	 ráði	 ríkjum	en	 konur	 séu	undirmenn.	 Samfélagið	 er	 umvafið	 áhrifum	 frá	

feðraveldinu	þar	 sem	ákveðin	 skipting	 ríkir	 innan	heimilis	 og	utan.	 Í	 nútíma	 samfélagi	

hefur	enn	ekki	tekist	að	koma	á	fullu	jafnrétti	milli	kynjanna.	Talað	er	um	tvö	valdkerfi,	

það	 er	 kynjakerfi	 einkasviðsins	 og	 kynjakerfi	 hins	 opinbera	 sviðs.	 Á	 19.	 öld	 voru	 völd	

karla	meiri	á	einkasviðinu	sem	var	aðallega	 innan	heimilisins	en	á	20.	öld	 færðust	þau	

meira	yfir	á	opinbera	sviðið.	Breytingin	sem	varð	á	þessum	100	árum	hafði	það	í	för	með	

sér	að	konur	voru	ekki	jafn	útilokaðar	frá	samfélagslegri	þátttöku.	Samkvæmt	Walby	þá	

er	 kynjakerfið	 sett	 upp	 í	 sex	 svið,	 þau	 eru:	 Atvinnulíf,	 fjölskylda	 og	 heimili,	 ríkisvald,	

ofbeldi,	kynverund	og	menning.	Hvert	svið	er	sjálfstætt	en	þau	tengjast	sín	á	milli	eftir	

mismunandi	 styrkleikum.	 Þau	 eiga	 það	 sameiginlegt	 að	 tengjast	 grunngerðum	

samfélagsins	þó	þau	séu	missgróin	og	missýnileg.	Yfirráð	feðraveldisins	á	hinu	opinbera	

sviði	 snýr	 í	 dag	 frekar	 að	 aðskilnaði	 og	 undirokunun	 en	 útilokun	 sem	 birtist	 meðal	

annars	í	því	að	konur	eru	undirokaðar	af	körlum	(Walby,	1990).	

Það	 reynir	 að	 einhverju	 leyti	 á	 nálgun	 femínismans	 í	 þeim	 atburðum	 þar	 sem	

karlmaður	 nauðgar	 öðrum	 karlmanni	 (Bergoffen,	 2012).	 Hugtökin	 vald	 og	

valdaójafnvægi	eru	miðlæg	hugtök	 í	 tengslum	við	nauðgun	þegar	kemur	að	 femínsíkri	

hugmyndafræði.	Hugtakið	 valdatengsl	 gerir	 ráð	 fyrir	 að	 að	 vald	 verði	 til	 í	 samskiptum	

einstaklinga	og	sé	háð	aðstæðum.	Enginn	er	því	fullkomlega	laus	undan	valdi	frá	öðrum.	

Kynbundið	ofbeldi	byggist	á	ójafnvægi	 í	valdi	og	því	hefur	rannsóknum	sem	beinast	að	

valdaójafnvægi	 í	 kynferðislegum	 samböndum	 fjölgað.	 Samkvæmt	 niðurstöðum	

rannsókna	tengja	karlmenn	oft	á	tíðum	völd	sín	við	kynlíf,	en	kynlíf	og	völd	geta	leitt	til	

kynlífsfíknar.	 Þannig	 fá	 karlmenn	 útrás	 fyrir	 reiði	 um	 leið	 og	 þeir	 finna	 að	 þeir	 hafa	

völdin.	Með	aukinni	klámvæðingu	í	nútíma	samfélagi	er	kynlíf	oft	hugsað	sem	athöfn	þar	

sem	einn	aðilinn	er	æðri	 hinum.	 Slíkt	 athæfi	 er	 áberandi	og	 tengist	 nauðgun	þar	 sem	

annar	aðilinn	er	sviptur	valdi	sínu	(Sigrún	Júlíusdóttir,	2011).	

Félagsráðgjafar	 hafa	 einblínt	 á	 vinnu	með	 konum	 sem	 hafa	 orðið	 fyrir	 barðinu	 á	

karlmönnum	í	staðin	fyrir	að	vinna	með	karlmönnum	sem	gerendum	kynferðisofbeldis.	

Ekki	 eru	 allir	 karlmenn	 sem	 beita	 ofbeldi,	 sjónarhorn	 femínisma	 út	 frá	

félagsráðgjafarhugsun	beinist	að	því	að	það	sé	 í	eðli	 karlmanna	að	vera	ágengir	og	að	

hafa	yfirhöndina	í	samskiptum	við	kvenmenn	(Orme,	Dominelli	og	Mullender,	2000).		

3.1 Karlmennskuímynd	

Karlmennsku	 er	 hægt	 að	 rekja	 til	 18.	 aldar	 og	 tengja	 þeim	 hugmyndum	 að	 konur	 og	

karlar	 tengist	mismunandi	 sviðum.	Karlar	 tilheyra	opinbera	 sviðinu	og	 karlmennska	er	

tengd	yfirráðum	karla	og	líkamlegum	yfirburðum	þeirra	(Connell,	1995).	Félagsleg	staða	

einstaklinga	 innan	 vestrænna	 samfélaga	 er	 oftar	 en	 ekki	 byggð	 á	 efnislegri	 neyslu,	

eignum,	 líkamsbyggingu,	 klæðnaði	 eða	 framkomu	 svo	 fátt	 eitt	 sé	 nefnt.	 Staða	

einstaklinga	í	hópum	er	byggð	á	stigveldi	þar	sem	orðspor	og	heiður	eru	mikilvægari	en	

efnisleg	 staða	 einstaklings	 sem	 vísar	 til	 „hegemónískrar“	 karlmennsku	 og	 kallast	 öðru	

nafni	 ríkjandi	 karlmennska	 (Ingólfur	 Ásgeir	 Jóhannesson,	 2004).	 Hraustir	 og	 sterkir	 er	

staðalímynd	karla,	normið	í	samfélagi	dagsins	í	dag	er	hugmyndin	um	það	að	karlmenn	

séu	árásargjarnir,	ábyrgðarfullir,	áhættusæknir	en	samt	sem	áður	fullir	af	orku	(Connell,	

2005).	Demetrakiz	Demetrio	(2001)	vill	meina	að	hugtakið	ríkjandi	karlmennska	aðlagist	

ekki	breyttum	aðstæðum	heldur	 taki	það	nýjar	hugmyndir	 til	 sín	eftir	því	hvað	hentar	

hverju	 sinni	 til	 að	 styrkja	 stöðu	 feðraveldis.	 Ráðandi	 karlmennska	 staðfestir	 ríkjandi	

stöðu	karla	í	samfélaginu	og	lögmætingu	feðraveldisins,	áður	fyrr	gengu	til	dæmis	völdin	

frá	 föður	 til	 sonar	en	þá	voru	karlmenn	 ráðandi	 í	 samfélaginu.	Karlmenn	eiga	að	geta	

varið	sig	sjálfir	gegn	ofbeldi	og	þá	sérstaklega	gegn	nauðgun.	Slíkt	viðhorf	er	líklegt	til	að	

ýta	 undir	 þá	 skýringu	 að	 karlmenn	 leiti	 sér	 ekki	 aðstoðar	 eftir	 að	 hafa	 orðið	 fyrir	

nauðgun	(Anna	Lilja	Karelsdóttir,	2015).			

Hugtakið	karlhyggja	gengur	út	frá	því	að	líffræðilegur	munur	sé	á	kynjunum,	normið	

er	 gagnkynhneigð	 og	 það	 þykir	 sjálfsagt	 að	 karlmenn	 hafi	 völd	 og	 karlhyggja	 sé	

viðurkennd.	 Þegar	 kemur	 að	 vinnu,	 pólitík	 eða	 einkalífi	 sér	 karlhyggjan	 ekkert	

athugavert	 við	 kynjaskiptinguna	 sem	 er	 í	 þjóðfélaginu	 (Ingólfur	 Ásgeir	 Jóhannesson,	

2004).		

Michael	 Kimmel	 (2000)	 félagsfræðingur	 skoðaði	 karlmennsku	 og	 yfirráð	 út	 frá	

skilgreiningum	nútíma	samfélags.	Hann	bendir	á	að	upplifun	karla	sé	ekki	sú	að	þeir	hafi	

yfirráð	heldur	upplifa	þeir	 sig	 valdalausa.	Hann	 skilgreinir	 karlmennsku	út	 frá	upplifun	

þeirra	 á	 tilkalli	 til	 yfirráða.	 Margir	 karlmenn	 eru	 undir	 stjórn	 annarra	 karla	 vegna	

stéttastöðu,	þjóðernis,	kynverund	og	annarra	þátta	sem	ýta	undir	valdamismun	og	því	

eru	 það	 ekki	 einungis	 konur	 sem	 eru	 undirokaðar	 af	 körlum.	 Karlmenn	 sækjast	 eftir	

viðurkenningu	 og	 samþykki	 frá	 öðrum	 karlmönnum,	 auk	 þess	 sem	 samkeppni	 á	 milli	

karla	er	tilraun	til	að	komast	hærra	í	stigveldi	karlmennskunnar	(Kimmel,	1997).		

4 Rannsóknir	á	kynferðisofbeldi	gegn	körlum	
Hérlendis	hafa	fáar	rannsóknir	verið	gerðar	á	kynferðislegu	ofbeldi	og	litlar	upplýsingar	

er	að	finna	um	félagslega	stöðu	þolenda	(Þingskjal	nr.	139/244	2010).	Til	eru	tölulegar	

upplýsingar	 sem	 geta	 gefið	 ákveðna	 mynd	 um	 tíðni	 kynferðisofbeldis	 en	 ekki	

raunverulegt	umfang	þess	 í	samfélaginu	(Krug	o.fl.,	2002).	Flestar	rannsóknir	hérlendis	

beinast	að	konum	sem	brotaþolum	og	karlmönnum	sem	gerendum	en	ekki	öfugt.	

Kynferðislegt	 ofbeldi	 er	 að	 finna	 í	 öllum	 stéttum	 samfélagsins,	 kynþáttum	 og	

menningarhópum	 (Kaur	 og	Garg,	 2010).	Meirihluti	 þeirra	 einstaklinga	 sem	 verða	 fyrir	

nauðgun	 eru	 konur	 (Mason	 og	 Lodrick,	 2013).	 Hinsvegar	 verður	 æ	 algengara	 að	

karlmenn	tilkynni	nauðgun	(Suarez	og	Gadala,	2010).	Mikilvægt	er	að	einstaklingar	sem	

starfa	 við	móttöku	 þolenda	 kynferðislegs	 ofbeldis	 hafi	 þekkingu	 og	 hlusti	 á	 vitnisburð	

karlmanna	sem	tilkynna	nauðgun.	(Bergoffen,	2012).	Samkvæmt	erlendum	rannsóknum	

eru	20%	 líkur	á	að	konum	verði	nauðgað	eða	 tilraun	 sé	gerð	 til	nauðgunar	á	þeim	en	

þegar	litið	er	á	karlmenn	eru	líkurnar	aðeins	4%	(Mason	og	Lodrick,	2013).	

Á	 Íslandi	 og	 öðrum	 Norðurlöndum	 eru	 gögn	 um	 eðli	 og	 tíðni	 kynferðisofbeldis	

takmörkuð	(Þingskjal	nr.	139/244	2010)	þar	sem	skortur	á	rannsóknum	á	viðfangsefninu	

er	mikill	(Krug	o.fl.,	2002).	Kynferðisafbrotamenn	eru	mun	fleiri	heldur	en	brotaþolar	þar	

sem	einn	eintaklingur	er	stundum	beittur	kynferðisofbeldi	af	fleiri	en	einum	einstaklingi	

(Anna	Þóra	Kristinsdóttir	og	Guðrún	Jónsdóttir,	2015).		

4.1 Erlendar	rannsóknir	
Tímamótarannsókn	 Finkelhors	 (1994)	 náði	 yfir	 rannsóknir	 sem	 voru	 framkvæmdar	 á	

rúmlega	20	ára	tímabil	í	21	landi.	Niðurstöður	hans	og	aðferðarfræði	milli	rannsókna	var	

mismunandi	 en	 dæmi	 um	 kynferðislegt	 ofbeldi	 gegn	 börnum	 kom	 fram	 í	 öllum	

rannsóknunum.	 Niðurstöður	 hans	 leiddu	 í	 ljós	 að	 að	 minnsta	 kosti	 3%	 karla	 og	 7%	

kvenna	hafði	verið	beitt	kynferðislegu	ofbeldi	í	æsku.	Þær	rannsóknir	sem	sýndu	mesta	

tíðni	kynferðisofbeldis	gegn	börnum	voru	gerðar	í	Austurríki	(en	þar	höfðu	36%	kvenna	

orðið	 fyrir	 kynferðislegu	 ofbeldi	 í	 æsku)	 og	 í	 Suður-Afríku	 og	 Bandaríkjunum	 (en	 það	

hafði	 verið	 brotið	 kynferðislega	 gegn	 29%	 karla	 þegar	 þeir	 voru	 börn).	 Árið	 2007	 var	

gerð	svipuð	rannsókn	þar	sem	niðurstöður	39	rannsókna	frá	21	landi	voru	skoðaðar	og	

bornar	saman	við	fyrri	niðurstöður	Finkelhors.	Niðurstöður	þeirra	voru	svipaðar	en	það	

sem	var	 frábrugðið	var	að	sumar	rannsóknir	sem	Finkelhor	skoðaði	sýndu	engin	merki	

eða	 lágt	 hlutfall	 kynferðislegs	 ofbeldis	 gegn	 börnum.	 Það	 gæti	 þó	 skýrst	 af	 því	 að	

skilgreiningin	 sem	 hann	 studdist	 við	 í	 sumum	 löndum	 eins	 og	 í	 Kína	 á	 kynferðislegu	

ofbeldi	var	þröng	og	náði	ekki	vel	yfir	hugtakið.	Í	rannsókn	Finkelhors	(1994)	kom	einnig	

fram	að	meira	en	50%	einstaklinga	 í	 Suður	Afríku	og	Bandaríkjunum	höfðu	orðið	 fyrir	

kynferðislegu	ofbeldi	 í	æsku.	Nýlegri	 rannsóknir	 leiddu	 í	 ljós	 að	hærra	hlutfall	 drengja	

sem	beittir	 hefðu	 verið	 kynferðislegu	ofbeldi	 stigu	 fram	eða	um	10%–20%	drengja	 en	

algengast	 er	 þó	 að	 tíðnin	 sé	 undir	 10%	 hjá	 strákum	 en	milli	 10%–20%	meðal	 stelpna	

(Pereda,	Guilera,	Forns	og	Gómez-Benito,	2009).	 Í	Bandaríkjunum	er	hægt	að	áætla	að	

93.000	 karlmönnum	 (Tjaden	 og	 Thoennes,	 2006)	 sé	 nauðgað	 árlega	 á	 móti	 300.000	

konum	(Stemple	og	Meyer,	2014).	Þrír	af	hverjum	fjórum	körlum	sem	er	nauðgað	eru	18	

ára	eða	yngri,	en	allt	að	48%	eru	yngri	en	12	ára	(Tjaden	og	Thoennes,	2006).	Í	rannsókn	

Önnu	Kristínar	Newton	og	Þórarins	Viðars	Hjaltasonar	(2011)	kemur	fram	að	í	Bretlandi	

sé	hægt	að	áætla	að	allt	 að	11%	drengja	 séu	beittir	 kynferðislegu	ofbeldi	en	 í	Norður	

Ameríku	er	talið	að	sjöundi	hver	drengur	sé	beittur	kynferðislegu	ofbeldi.		

Nauðganir	 og	 kynferðislegt	 ofbeldi	 gegn	 körlum	 er	 algengt	 innan	 veggja	 fangelsa	

(Thio,	 2010).	 Erlendis	 hafa	 verið	 gerðar	 rannsóknir	 á	 ofbeldi	 í	 fangelsum	 en	 í	

bandarískum	hegningarhúsum	er	áætlað	að	um	það	bil	einn	af	hverjum	fimm	karlkyns	

föngum	 þurfi	 að	 þola	 kynferðislegt	 ofbeldi	 af	 samfanga	 sínum	 eða	 starfsfólki.	

Starfsmenn	 sem	 misnota	 fanga	 fremja	 brot	 sín	 oft	 á	 tíðum	 ítrekað	 þar	 sem	

undankomuleiðir	þolandans	eru	engar.	Viðurkenningu	á	þessari	hegðun	innan	fangelsa	

er	hægt	að	rekja	til	þess	að	almenningur	hefur	litla	sem	enga	samúð	með	föngum	og	því	

er	gerandanum	ekki	refsað	fyrir	athæfi	sitt.	Kynferðislegt	ofbeldi	 innan	veggja	fangelsa	

er	oft	notað	sem	stjórntæki	 til	að	ná	yfirrráðum	yfir	þolandanum	(O´Donnell,	2004)	ef	

slíkt	 gerist	 þá	 eru	 fangar	 ekki	 aðskildir	 frá	 hvor	 öðrum	 (Stemple	 og	 Meyer,	 2014).	

Gerandinn	sendir	þannig	þau	skilaboð	að	þolandinn	sé	minni	maður	og	niðurlægir	hann	

sem	 slíkan.	 Almennt	 er	 talið	 að	 karlmenn	 séu	 ekki	 beittir	 kynferðislegu	 ofbeldi	 utan	

veggja	 fangelsa	 nema	 í	 undantekningartilfellum.	 Það	 er	 frekar	 litið	 svo	 á	 að	 þeir	 hafi	

frumkvæðið	 að	 kynferðislegu	 samneyti	 en	 séu	 ekki	 þolendur	 kynferðislegs	 ofbeldis	

(Struckman-Johnson	og	Struckman-Johnson,	1992).	

4.2 Innlendar	rannsóknir	
Hrefna	 Ólafsdóttir	 (2011)	 rannsakaði	 tíðni	 á	 kynferðislegu	 ofbeldi	 á	 Íslandi	 á	 árunum	

2000–2001.	 Í	 rannsókninni	 var	 tekið	1500	manna	úrtak	einstaklinga	á	aldrinum	18–60	

ára	úr	þjóðskrá.	Þar	kom	fram	að	17%	eða	122	einstaklingar	sem	tóku	þátt	höfðu	verið	

beittir	kynferðislegu	ofbeldi.	Þar	af	voru	20%	drengir	eða	24	en	80%	voru	stúlkur,	alls	98.	

Hlutfall	kynjanna	samkvæmt	Hrefnu	er	þannig	að	einn	drengur	á	móti	hverjum	þremur	

stúlkum	 verður	 fyrir	misnotkun.	 Samanburðarhópurinn	 er	 ómarktækur	 að	 því	 leiti	 að	

hlutfall	stúlkna	er	talsvert	meira	en	hlutfall	drengja	sem	tóku	þátt	í	könnuninni	en	gefur	

samt	 hugmynd	 um	 hvernig	 hlutfallið	 er.	 Rannsóknin	 sýndi	 að	 60%	 þolendanna	 höfðu	

ekki	 sagt	 frá	 kynferðisofbeldinu	 þegar	 það	 átti	 sér	 stað	 en	 88%	 stigu	 fram	 þegar	

könnunin	var	framkvæmd,	ekki	eru	þó	skýrar	upplýsingar	um	hvort	einstaklingar	voru	að	

segja	 frá	 í	 fyrsta	sinn	eða	ekki.	 Í	67%	tilvika	var	 talið	að	um	gróft	kynferðislegt	ofbeldi	

væri	að	ræða	þar	sem	kynmök	áttu	sér	stað.	Í	36%	tilvika	við	misnotkun	á	drengjum	voru	

gerendurnir	 ókunnugir	 karlmenn.	 En	 í	 55%	 tilvika	 voru	 það	 fjölskyldumeðlimir	 sem	

misnotkuðu	 stúlkur.	 Fjórðungur	 þolendanna	 var	 sex	 ára	 eða	 yngri	 þegar	misnotkunin	

átti	sér	stað.	Í	flestum	tilvikum	voru	gerendur	karlmenn	eða	97%	þeirra	sem	misnotuðu	

stúlkur	 og	 71%	 þeirra	 sem	 misnotuðu	 drengi.	 Þegar	 konur	 voru	 rannsakaðar	 sem	

gerendur	kom	í	ljós	að	í	29%	tilvika	voru	þær	gerendur	hjá	drengjum	en	í	3%	tilvika	hjá	

stúlkum.	 Í	 fjórum	málum	 var	 lögð	 fram	 kæra	 en	 enginn	 þeirra	 sem	 braut	 af	 sér	 var	

dæmdur.	Rannsókn	sem	þessi	sýnir	hversu	falinn	raunveruleiki	þolenda	er.	

Önnur	rannsókn	var	gerð	árið	2004.	Þá	var	spurningakönnun	lögð	fyrir	nemendur	í	

framhaldskólum	 landsins.	 Rúmlega	 9.113	nemendur	 á	 aldrinum	16–19	 ára	 tóku	þátt	 í	

henni	og	þar	af	voru	4.433	drengir	og	4.652	stúlkur.	Kynferðislegt	ofbeldi	var	skilgreint	í	

samhengi	við	íslenska	löggjöf	og	flokkuð	eftir	alvarleika	eins	og	Barnaverndarstofa	gerir.	

Fimm	 spurningar	 voru	 notaðar	 til	 þess	 að	 meta	 hvort	 einstaklingur	 hefði	 orðið	 fyrir	

kynferðislegu	 ofbeldi	 í	 æsku	 og	 gáfu	 þær	 til	 kynna	 alvarleika	 brotanna.	 Niðurstöður	

sýndu	að	rétt	um	þriðjungur	þátttakenda	eða	35,7%	stúlkna	og	17,8%	drengja	urðu	fyrir	

kynferðislegu	ofbeldi	 fyrir	18	ára	aldur	 (Bryndís	Björk	Ásgeirsdóttir,	 2004).	 Einnig	kom	

fram	í	rannsókninni	sem	gerð	var	árið	2006	að	2,8%	drengja	á	Íslandi	sögðust	hafa	orðið	

fyrir	kynferðislegu	ofbeldi	(Anna	Kristín	Newton	og	Þórarinn	Viðar	Hjaltasson,	2011).	

4.3 Tíðni	
Erfitt	 getur	 verið	 að	 eiga	 við	 sönnunarbyrði	 kynferðisbrota,	 ásamt	 því	 eru	 þau	 erfið	

viðureigna	(Gunnar	Rúnar	Sveinbjörnsson,	2010).	Árið	2016	leituðu	654	einstaklingar	til	

Sígamóta	en	af	þeim	voru	349	að	koma	 í	 fyrsta	 skipti.	 Slíkur	 fjöldi	hefur	ekki	 leitað	 til	

Stígamóta	síðan	1992	en	þá	komu	396	ný	mál	inn	á	borð	til	þeirra	þar	sem	einstaklingar	

voru	að	leita	sér	hjálpar	í	fyrsta	sinn.	Einstaklingar	leita	sjálfir	til	Stígamóta.	Það	voru	þó	

ekki	fylltar	út	skýrslur	vegna	allra	málanna	og	því	byggir	tölfræðin	einungis	á	338	málum	

sem	komu	til	vinnslu	hjá	Stígamótum,	hins	vegar	eru	upplýsingar	um	tölfræði	kynjanna	

miðað	við	349	brotaþola.	Af	þessum	349	einstaklingum	voru	43	karlmenn	og	306	konur.	

Tölfræðin	sýnir	að	116	brotaþolar	leituðu	til	Stígamóta	vegna	sifjaspells,	213	brotaþolar	

vegna	 nauðgunar,	 52	 brotaþolar	 vegna	 nauðgunartilraunar	 og	 110	 brotaþolar	 vegna	

kynferðislegrar	áreitni	en	eins	og	áður	hefur	komið	fram	sýnir	tölfræðin	hærri	tölur	en	

komur	nýrra	mála	vegna	þess	að	einstaklingar	 leita	einnig	 til	Stígamóta	vegna	gamalla	

áfalla.	 Birtingamyndir	 kynferðislegs	 ofbeldis	 sem	 einstaklingar	 urðu	 fyrir	 voru	

margskonar,	174	einstaklingum	var	nauðgað,	29	einstaklingar	lentu	í	hópnauðgun	þar	af	

fjórir	 karlar,	 27	 tilfelli	 voru	 lyfjanauðganir	 þar	 sem	 karlar	 voru	 þolendur	 í	 3	 tilvika	 og	

önnur	tilfelli	sem	ekki	eru	skilgreind	eru	17	samtals.	Árið	2016	voru	265	einstaklingar	af	

höfuðborgarsvæðinu	sem	leituðu	til	Stígamóta	og	73	utan	höfuðborgarsvæðisins	(Anna	

Þóra	Kristinsdóttir	og	Guðrún	Jónsdóttir,	2016).		

Algengast	 var	 að	 einstaklingum	væri	 nauðgað	á	heimili	 ofbeldismannsins	 eða	 í	 86	

tilfella,	nauðgunartilraunir	gerðust	 flestar	á	heimili	brotaþola	eða	11	samtals,	sifjaspell	

var	algengast	á	heimili	ofbeldismannsins	eða	47	slík	dæmi	og	20	einstaklingar	urðu	fyrir	

kynferðislegri	áreitni	á	heimilum	sínum.	Samkvæmt	tölum	Stígamóta	voru	449	mál	ekki	

kærð	 til	 lögreglu,	52	mál	 voru	kærð	og	óvíst	með	36	mál	 (Anna	Þóra	Kristinsdóttir	og	

Guðrún	Jónsdóttir,	2016).	

Bráðabirgðarniðurstöður	 lögreglunnar	 sýna	 að	 252	 kynferðisbrot	 bárust	 til	 þeirra	

árið	 2016	 (Lögreglan	 á	 höfuðborgarsvæðinu,	 2016).	 Skýrslur	 lögreglunnar	 tilgreina	 þó	

ekki	kyn	þolenda	sem	leita	til	þeirra	(Guðrún	S.	Baldursdóttir	og	Guðbjörg	S.	Bergsdóttir,	

2014).	

Þeir	 sem	 leita	 til	 neyðarmóttöku	 Landspítalans	 vegna	 kynferðisofbeldis	 eru	 í	 flest	

öllum	tilvikum	konur	(Hrönn	Guðmundsdóttir,	munnleg	heimild,	18.	apríl	2017).	 	

Mynd	1.	Komur	karla	á	Neyðarmóttöku	LSH	vegna	kynferðisofbeldis	frá	árinu	2000–2016	

(Hrönn	Guðmundsdóttir,	munnleg	heimild,	18.apríl	2017).	

	

Athyglisvert	 er	 að	 karlmenn	 eru	 í	 auknum	mæli	 farnir	 að	 leita	 sér	 aðstoðar	 eftir	

kynferðislegt	 ofbeldi	 en	 hafa	 skal	 í	 huga	 að	 aldur	 einstaklinga	 er	 ekki	 tekinn	 fram.	

Gífurleg	aukning	hefur	verið	í	komu	karlmanna	til	neyðarþjónustu	Landspítalans	síðustu	

tíu	árin.	Frá	árinu	2010–2011	verður	áberandi	mikil	fækkun	fjölda	karlmanna	sem	leita	

sér	aðstoðar	en	árið	2012	eykst	það	aftur	talsvert	mikið.	Frá	árinu	2013–2016	er	bæði	

aukning	og	fækkun	en	aukninguna	er	hægt	að	rekja	til	Karls	Vignis	málsins	sem	ég	mun	

fjalla	nánar	um	í	kafla	4.3.		

Ef	bornar	eru	saman	tölur	hér	fyrir	ofan	við	komur	karla	til	Stígamóta	kemur	í	ljós	að	

talsvert	 fleiri	 leita	 sér	 aðstoðar	 hjá	 Stígamótum	 en	 hjá	 neyðarmóttökunni	 vegna	

kynferðisofbeldis	 en	 hægt	 er	 að	 rekja	 það	 til	 ólíkrar	 þjónustu	 stofnananna.	 Þolendur	

kynferðisofbeldis	geta	leitað	til	neyðarmóttöku	Landspítalans	og	nýtt	sér	þjónustu	sem	

þar	 er	 í	 boði.	 Þar	 fer	 fram	 læknisskoðun,	 réttarlæknisskoðun,	 lögfræðiaðstoð	 ef	

einstaklingur	 vill	 og	 svo	 eru	 veitt	 viðtöl	 (Guðrún	 Agnarsdóttir	 og	 Eyrún	 B.	 Jónsdóttir,	

2011).	 Hugmyndafræði	 Stígamóta	 snýr	 að	 vinnu	 með	 einstaklingum	 sem	 lent	 hafa	 í	

kynferðislegu	 ofbeldi	 og	 einnig	 vinna	 þeir	 með	 aðstandendum	 brotaþola	 (Anna	 Þóra	

Kristinsdóttir	og	Guðrún	Jónsdóttir,	2016).	

4.4 Karlmenn	sem	leituðu	til	Stígamóta	

	

Tafla	1.	Kyn	geranda	í	kynferðisafbrotum	gegn	körlum		

Ky
n	
ge
ra
nd

a	
Karlkyns	brotaþolar	

	

2014	 2015	 2016	

Kvk	 5	 4	 3	

Kk	 22	 28	 31	

Kvk	og	kk	 3	 5	 5	

Samtals	 30	 37	 39	

	

Eins	og	tafla	1	sýnir	þá	er	fjölgun	á	karlkyns	brotaþolum	á	árunum	2014–2016.	Árið	

2014	var	kyn	geranda	í	málum	þar	sem	karlmenn	eru	brotaþolar	skilgreint	í	fyrsta	skipti.	

Sama	 ár	 stofnaði	 Stígamót	 stuðningshópinn	 Strákarnir	 á	 Stígó	 þar	 sem	 karlmenn	 sem	

lent	hafa	í	kynferðisofbeldi	geta	hist	og	spjallað	saman.	Þrátt	fyrir	að	það	sé	ekki	fyrr	en	

árið	2014	að	Stígamót	opna	umræðuna	um	karlmenn	sem	brotaþola	hafa	þeir	leitað	til	

þeirra	 í	mörg	ár.	Meirihluti	karlanna	er	beittur	ofbeldi	af	körlum	eins	og	 fram	kemur	 í	

töflunni	hér	að	ofan	(Anna	Þóra	Kristinsdóttir	og	Guðrún	Jónsdóttir,	2015).	Árið	2013	var	

einstaklingur	 að	nafni	 Karl	Vignir	 áberandi	 í	 umræðunni	 eftir	 að	 fjallað	 var	um	hann	 í	

Kastljósi	 (Sigmar	 Guðmundsson,	 2013)	 en	 hann	 er	 talinn	 vera	 einn	 stórvirkasti	

kynferðisbrotamaður	sem	vitað	er	um	á	 Íslandi.	Karlkyns	brotaþolar	voru	meðal	þeirra	

sem	hann	braut	á	(Anna	Þóra	Kristinsdóttir	og	Guðrún	Jónsdóttir,	2013).	Frá	2014–2016	

er	talsverð	fjölgun	á	karlmönnum	sem	leita	til	Stígamóta	eða	alls	níu	einstaklingar.	Það	

sem	 kemur	 mest	 á	 óvart	 er	 hversu	 mikil	 hækkun	 er	 á	 karlkyns	 gerendum	 þar	 sem	

karlmenn	 eru	 brotaþolar	 en	 hægt	 er	 að	 rekja	 fjölgunina	 til	 þess	 að	 Karl	 Vignir	

Þorsteinsson	var	dæmdur	til	fangelsis	vegna	kynferðisafbrota	gegn	drengum	og	fleirum.	

Engin	 áberandi	 fjölgun	 er	 á	 gerendum	 þar	 sem	 kvenmenn	 eiga	 í	 hlut	 sem	 gerendur	 í	

garð	karlmanna	á	þessum	árum	sem	eru	til	samanburðar.		

Tafla	2.	Tegundir	kynferðisofbeldis	og	fjöldi	karlmanna	sem	
leituðu	til	Stígamóta.	

Tegundir	kynferðisofbeldis	og	fjöldi	karlmanna		

sem	leituðu	til	Stígamóta	

		 2014	 2015	 2016	

Sifjaspell	 17	 27	 16	

Nauðgun	 9	 11	 21	

Nauðgunartilraun	 2	 6	 4	

Kynferðisleg	áreitni	 19	 16	 14	

Annað	 9	 8	 6	

Samtals	 33	 40	 43	

	

Stígamót	 byrjuðu	 árið	 2014	 að	 flokka	 tegundir	 kynferðisofbeldis	 eftir	 kynjum.	 Frá	

árunum	2014-2016	fjölgaði	nauðgunum	þar	sem	karlar	voru	brotaþolar.	Árið	2014	voru	

brotaþolarnir	9	en	árið	2016	hafði	þeim	 fjölgað	upp	 í	 21.	 Fjöldi	 karlmanna	 sem	verða	

fyrir	sifjaspelli	tekur	óvenju	mikið	stökk	upp	á	við	árið	2015	en	fækkar	svo	aftur	um	9	til	

ársins	2016	sem	er	jákvætt.	Það	sem	skilgreint	er	sem	annað	í	töflunni	stendur	til	dæmis	

fyrir	klám	og	vændi	en	karlkyns	brotaþolar	eru	fáir	í	þeim	flokki.		

Niðurstöður	kaflans	sýna	að	mikiæ	vöntun	er	á	rannsóknum	á	kynferðisofbeldi	gegn	

karlmönnum	 bæði	 erlendis	 og	 innlendis.	 Það	 er	 ekki	 eins	 sýnilegt	 í	 samfélaginu	 að	

karlmenn	verði	fyrir	kynferðisofbeldi	og	eins	og	fram	kemur	að	þeir	stíga	síður	fram	til	

að	leita	sér	aðstoðar.	

Næsti	 verða	afleiðingar	kynferðisofbeldis	 skoðaðr	og	athugað	verður	hvort	munur	

sé	á	afleiðingum	á	milli	kynjanna.	

5 Afleiðingar	
Hér	verður	 fjallað	um	kenningu	Finkelhor	og	Browne	um	afleiðingar	kynferðisofbeldis.	

Einstaklingar	sem	orðið	hafa	 fyrir	kynferðislegu	ofbeldi	eru	 líklegri	 til	að	þróa	með	sér	

sektarkennd,	 reiði,	 þunglyndi,	 kvíða,	 áfallastreituröskun,	 misnotkun	 á	 áfengi	 og	

svefnleysi	(Krug	o.fl.,	2002).	Einstaklingar	með	gott	sjálfstraust	og	félagslegt	aðhald	eiga	

auðveldara	með	 að	 vinna	úr	 áfalli	 eins	 og	nauðgun	eða	 kynferðislegu	ofbeldi	 (Gidycz,	

Coble,	Latham	og	Layman,	1993).	

5.1 Afleiðingar	kynferðisofbeldis		
Finkelhor	 og	 Browne	 (1985)	 komu	 með	 kenningu	 sem	 oft	 er	 notuð	 til	 að	 útskýra	

afleiðingar	kynferðislegs	ofbeldis	á	þolendur.	Ef	barn	lendir	í	kynferðislegu	ofbeldi	hefur	

það	áhrif	á	tilfinningalega	getu	þess	og	veldur	áfalli	sem	hefur	áhrif	á	sjálfsmynd	þess.	Í	

líkani	um	afleiðingar	kynferðisofbeldis	eru	settir	fram	fjórir	mismunandi	flokkar	yfir	það	

hvernig	börn	geta	upplifað	áfallið	sem	fylgir	því	að	lenda	í	kynferðislegu	ofbeldi.	Þessir	

flokkar	 eru	 eftirfarandi:	 A)	 Áfallatengd	 kynlífsvæðing	 (e.	 traumatic	 sexualization):	 að	

vera	 þolandi	 kynferðislegs	 ofbeldis	 getur	 brenglað	 og	 haft	mótandi	 áhrif	 á	 kynvitund	

einstaklings	sem	getur	leitt	til	þess	að	hann	sýni	óviðeigandi	kynlífshegðun.	Einnig	getur	

þolandinn	myndað	neikvæða	 tengingu	við	 kynlíf	 sem	getur	 valdið	 kynlífsvandamálum.	

Þolandi	 getur	 líka	 upplifað	 rugling	 á	 kynvitund	 og	 kynheilbrigði.	 B)	 hjálparleysi	 (e.	

powerlessness):	barn	sem	lendir	í	kynferðislegu	ofbeldi	getur	fundið	til	hjálparleysis	sem	

hefur	áhrif	á	upplifun	þess	til	að	stjórna	eigin	lífi.	Þolendur	upplifa	hjálparleysi	þannig	að	

þeir	 komist	 ekki	 úr	 aðstæðum	 og	 lifa	 í	 stöðugum	 ótta	 um	 áframhaldandi	 brot.	

Afleiðingar	 sem	 rekja	 má	 til	 hjálparleysis	 eru	 til	 dæmis	 fælni,	 líkamleg	 vanlíðan,	

ofurviðkvæmni,	þunglyndi,	námsörðugleikar	o.fl.	Einnig	verða	þolendur	oft	varnarlausir	

gagnvart	öðrum	og	því	getur	verið	auðvelt	að	ráðskast	með	einstaklinga	sem	hafa	lent	í	

kynferðisofbeldi	 sem	eykur	 líkurnar	 á	því	 að	þeir	 lendi	 í	 fleiri	 áföllum	 í	 framtíðinni.	 C)	

svik	 (e.	 betrayal):	 þolandi	 kynferðisofbeldis	 getur	 átt	 erfitt	með	 tengslamyndun	og	 að	

treystaöðrum.	Þolendur	upplifa	oft	svik	af	hálfu	gerandans	og	fullorðinna	sem	hann	taldi	

að	 hefðu	 átt	 að	 vernda	 sig	 eða	 styðja	 sig	 þegar	 brotið	 komst	 upp.	 Einstaklingar	 sem	

lenda	í	kynferðislegu	ofbeldi	geta	lent	í	að	einangra	sig	og	sýna	andfélagslega	hegðun	en	

slíkir	þolendur	 leiðast	oft	á	tíðum	út	 í	afbrot.	D)	stimplun	(e.	stigmatization):	þolendur	

sem	lenda	í	kynferðislegu	ofbeldi	tileinka	sér	oft	það	viðhorf	sem	gerandinn	kemur	inn	

hjá	 þeim,	 eða	 þær	 neikvæðu	 hugmyndir	 sem	 samfélagið	 hefur	 um	 einstaklinga	 sem	

lenda	í	kynferðislegu	ofbeldi	en	það	hefur	áhrif	á	sjálfsmynd	þeirra.	Þolendur	upplifa	sig	

oft	eina	og	halda	að	aðrir	myndu	afneita	þeim	ef	einhver	vissi	af	brotinu.	Afleiðingar	af	

slíku	viðhorfi	eru	vímuefnaneysla,	afbrot,	sektarkennd,	skömm	og	lítil	sjálfsmynd.	Hægt	

er	að	styðjast	við	líkan	sem	þetta	til	að	útskýra	þær	afleiðingar	sem	áfallið	getur	haft	og	

birtingamyndir	þeirra.	Barn	sem	lendir	í	kynferðislegu	ofbeldi	getur	haft	skerta	færni	til	

að	 takast	 á	 við	 aðstæður	 sem	 getur	 leitt	 til	 vanlíðunar	 og/eða	 hegðunarerfiðleika	

(Finkelhor	og	Browne,	1985).	

5.2 Líkamlegar	afleiðingar	nauðgunar	

Sjaldgæft	 er	 að	 þolendur	 hljóti	 mikla	 líkamlegaáverka	 við	 nauðgun.	 Beinbrot	 eru	 til	

dæmis	sjaldan	afleiðingar	nauðgunar	en	marblettir	og	minniháttar	áverkar	eru	oftar	til	

staðar.	 Hins	 vegar	 geta	 þolendur	 smitast	 af	 kynsjúkdómum	og	 jafnvel	 af	 HIV-veirunni	

(Krug	o.fl.,	2002).		

Þó	 er	 vitað	 um	 langtíma	 afleiðingar	 kynferðisofbeldis	 gegn	 körlum	 sem	 þjást	 af	

líkamlegum	kvillum	eins	og	gigt	eða	eiga	við	meltingarvandamál	og	stoðkerfisvandamál	

að	stríða	(Anna	Lilja	Karelsdóttir,	2015).	Andlegir	kvillar	á	borð	við	þunglyndi,	kvíða	og	

streitu	leita	hins	vegar	inn	á	við	og	valda	oft	á	tíðum	líkamlegum	afleiðingum	svo	það	má	

kannski	deila	um	það	hvort	um	 líkamlegar	eða	andlegar	afleiðingar	er	að	 ræða	 í	þeim	

tilfellum	(Tjaden	og	Thoennes,	2006).	

5.3 Tilfinningalegar	afleiðingar	nauðgunar	
Að	lenda	í	nauðgun	getur	haft	mjög	alvarlegar	afleiðingar	fyrir	einstaklinga.	Niðurstöður	

rannsókna	 benda	 til	 að	 tilfinningalegir	 áverkar	 eftir	 nauðgun	 séu	 ein	 alvarlegasta	

afleiðing	 á	 slíkri	 reynslu.	 Við	 nauðgun	 upplifa	 þolendur	 gjarnan	 hræðslu	 og	 vanmátt.	

Tilfinningarlegar	afleiðingar	nauðgana	eru	til	dæmis	kvíði,	þunglyndi,	brotin	sjálfsmynd,	

sektarkennd	og	áfallastreituröskun	(Sigrún	Júlíusdóttir,	2011).	Margir	halda	að	viðbrögð	

einstaklings	við	að	lenda	í	nauðgun	séu	að	berjast	um	og	streitast	á	móti	en	svo	er	ekki	

raunin,	 algengast	 er	 að	 þolendur	 frjósi	 og	 þori	 ekki	 að	 berjast	 gegn	 gerandanum	 af	

hræðslu	 við	 að	 verða	drepnir	 (Mason	og	 Lodrick,	 2013).	 Það	 eru	 alveg	 jafnt	 karlar	 og	

konur	sem	bregðast	við	ógn	með	hjálparleysi	og	frjósa	(Walker,	Archer	og	Davies,	2005).	

En	auðvitað	er	upplifun	einstaklinga	samt	misjöfn	við	hörmulegar	aðstæður	sem	þessar	

(Mason	og	Lodrick,	2013).	Rannsóknir	sýna	að	karlmenn	sem	verða	fyrir	kynferðisofbeldi	

í	æsku	upplifa	þunglyndi,	 eiga	erfitt	með	að	hafa	 stjórn	á	 skapi	 sínu,	 fá	 kvíða	og	hafa	

sjálfsskaðandi	hugsanir	(Easton,	2013).	

5.3.1 Þunglyndi	og	kvíði	
Rannsóknin	„Úr	myrkrinu	í	ljósið”	eftir	Önnu	Lilju	Karelsdóttur	(2015)	sýndi	að	karlmenn	

sem	 þolendur	 upplifðu	 þunglyndi	 og	 kvíða	 í	 daglegu	 lífi.	 Einnig	 upplifðu	 þolendur	

sjálfsvígshugsanir	 í	 kjölfar	 þunglyndis.	 Kvíðinn	 hjá	 einstaka	 þolendum	 kom	 fram	 í	

kvíðaköstum	 í	 tíma	 og	 ótíma	 og	 var	 það	 hluti	 af	 lífinu	 hjá	 mörgum	 þeirra.	 Einn	

viðmælanda	 í	 rannsókninni	 talaði	um	þá	mýtu	að	karlmenn	sem	 lentu	 í	nauðgun	yrðu	

seinna	meir	gerendur	og	hefðu	því	fyrirfarið	sér	í	kjölfar	þess.		

Algengt	er	að	þolendur	upplifi	skömm	og	niðurlægingu	sem	brýst	út	í	lágu	sjálfsmati	

og	 þunglyndi.	 Í	 rannsókn	 sem	 náði	 til	 beggja	 kynja	 og	 var	 framkvæmd	 af	 Mason	 og	

Lodrick	(2013)	kom	í	ljós	að	mikill	munur	var	á	sjálfsvígshugsunum	hjá	þeim	sem	höfðu	

lent	 í	 nauðgun	 og	 þeim	 sem	 höfðu	 ekki	 lent	 í	 nauðgun.	 Sú	 rannsókn	 var	 gerð	 með	

tveimur	samanburðarhópum	og	kom	þá	fram	að	þriðjungur	fyrra	hópsins	sem	hafði	lent	

í	 kynferðisofbeldi	 hafði	 haft	 sjálfsvígshugsanir	 á	 meðan	 8%	 síðari	 hópsins	 höfðu	 ekki	

upplifað	slíkar	hugsanir	né	slíkt	ofbeldi.	Þeir	skoðuðu	einnig	tilraunir	til	sjálfsvígs	og	kom	

þar	 í	 ljós	að	13%	þolenda	nauðgana	hafði	reynt	sjálfsvíg	á	meðan	1%	einstaklinga	sem	

ekki	höfðu	lent	í	nauðgun	reyndu	sjálfsvíg.		

Þolendur	 sem	 upplifa	 kvíða	 fá	 einkenni	 eins	 og	 höfuðverk,	 svima,	 svitaköst,	 öran	

hjartslátt,	öndunarerfiðleika	eins	og	þrengsli	fyrir	brjósti,	magaverki	og	verða	oft	á	tíðum	

eirðarlausir.	 Ef	 einstaklingur	 upplifir	 eirðarleysi	 á	 hann	 erfitt	með	 að	 sitja	 eða	 standa	

lengi	 aðgerðarlaus.	 Kvíðatilfinning	 getur	 komið	 fram	 hjá	 einstaklingum	 við	 ákveðnar	

aðstæður	(Sadock,	Kaplan	og	Sadock,	2007).		

Fagaðilar	 sem	sinna	þolendum	nauðgunar	 verða	að	vera	meðvitaðir	um	þá	hættu	

sem	 þunglyndi	 getur	 haft	 fyrstu	 mánuðina	 eftir	 nauðgun.	 Ótti	 og	 kvíði	 eru	 augljós	

einkenni	sem	geta	valdið	því	að	þunglyndið	hjá	þolendum	fer	framhjá	meðferðaraðila-

num	(Atkeson,	Calhoun,	Resick	og	Ellis,	1982).		



32	

5.3.2 Áfallastreituröskun	og	áfengis-	og	vímuefnaröskun	

Áfallastreituröskun	 og	 áfengis-	 og	 vímuefnaröskun	 þróast	 ósjaldan	 í	 kjölfar	

kynferðisofbeldis,	 raskanir	 eins	 og	 þessar	 þróast	 einnig	 oft	 á	 tíðum	 samhliða	 hvor	

annarri	 í	 kjölfar	 atburðarins.	 Algengara	 er	 þó	 að	 einstaklingar	 þrói	 með	 sér	

áfallastreituröskun	 í	kjölfar	kynferðisofbeldis	heldur	en	annarra	áfalla	 (Breslau,	Troost,	

Bohner	og	Luo,	2013).		

Áfallastreituröskun	 (e.	 Post	 traumatic	 stress	 disorder)	 getur	 átt	 sér	 stað	 hjá	

einstaklingi	 eftir	 alvarlegt	 áfall	 og	 er	 þar	 af	 leiðandi	 ein	 algengasta	 afleiðing	

kynferðislegs	 ofbeldis.	 Áfengis-	 og	 vímuefnaröskun	 felur	 í	 sér	 skerta	 aðlögunarhæfni	

sem	birtist	í	skertri	getu	til	að	sinna	daglegu	lífi	eins	og	að	mæta	í	skóla	og	vinnu,	ásamt	

því	að	sinna	skyldum	heima	við	(Jacobsen,	Southwick	og	Kosten,	2001).		

Samkvæmt	 greiningakerfi	 hjá	 bandaríska	 geðlæknafélaginu	 (e.	 Diagnostic	 and	

statistical	Manual	og	Mental	disorder)	er	áfallastreituröskun	 flokkuð	sem	kvíðaröskun.	

Til	þess	að	hægt	sé	að	greina	áfallastreituröskun	þarf	þolandinn	að	hafa	orðið	fyrir	miklu	

áfalli	 eða	 orðið	 vitni	 að	 atburði	 sem	 gæti	 hafa	 leitt	 til	 dauða	 (American	 Psychiatric	

Association,	2013).	Samkvæmt	greiningarskilmerkjum	American	Psychiatric	Association	

(2013)	 þurfa	 að	 vera	 til	 staðar	 ákveðið	 mörg	 einkenni	 til	 að	 hægt	 sé	 að	 greina	

einstaklinga	með	áfallastreituröskun.	Þessum	einkennum	er	skipt	upp	í	þrjá	flokka.	Fyrsti	

flokkurinn	er	endurupplifun	á	atburðinum	(e.	experiencing)	þar	sem	einstaklingar	geta	

upplifað	óboðnar	minningar	frá	áfallinu	án	þess	að	kæra	sig	um	það.	Einstaklingur	getur	

fengið	martraðir	 og	 sýnir	 frá	 atburðinum	eða	 ef	 eitthvað	 í	 umhverfinu	minnir	 hann	 á	

brotið	þá	getur	hann	farið	í	tilfinningalegt	uppnám.	Annar	flokkur	einkenna	er	forðun	(e.	

avoidance)	 og/eða	 doði	 (e.	 numbing)	 þar	 forðast	 einstaklingur	 áreiti	 sem	 geta	minnt	

hann	á	atburðinn.	Ef	einstaklingur	upplifir	doða	finnur	hann	til	tilfinningaleysis	og	finnst	

hann	 vera	 fjarlægur	 öðru	 fólki.	 Þriðji	 og	 síðasti	 flokkurinn	 er	 ofurárverkni	 (e.	

hyperarousal)	en	hann	lýsir	sér	í	erfiðleikum	með	svefn,	pirringi	og	einbeitingaskorti.	Til	

þess	að	greina	einstakling	með	áfallastreituröskun	þarf	hann	að	vera	með	að	minnsta	

kosti	 eitt	 einkenni	 endurupplifunar,	 þrjú	 eða	 fleiri	 einkenni	 doða	 eða	 forðunar	 og	 að	

lágmarki	tvö	einkenni	ofurárverkni.	Einkennin	þurfa	einnig	að	hafa	staðið	yfir	í	meira	en	

mánuð	og	valda	vanlíðan	og	truflunum	í	félagslífi	einstaklings,	í	starfi	hans	eða	á	öðrum	

sviðum.	 Til	 þess	 að	 hægt	 sé	 að	 greina	 áfallastreituröskun	 er	 gagnlegt	 að	 nota	

greiningarviðmiðið	DSM-IV.	Einstaklingar	þjást	af	bráðri	áfallastreituröskun	ef	hún	varir	í	

minna	 en	 þrjá	 mánuði,	 langvarandi	 áfallastreituröskun	 ef	 hún	 varir	 lengur	 en	 þrjá	

mánuði	og	seinkaðri	áfallastreituröskun	ef	hún	kemur	ekki	fram	fyrr	en	að	minnsta	kosti	

sex	 mánuðum	 eftir	 áfallið	 (Gylfi	 Ásmundsson	 og	 Ágúst	 Oddsson,	 2000).	 Það	 að	

einstaklingur	 lendi	 í	 áfalli	 þýðir	 samt	 sem	 áður	 ekki	 að	 hann	 muni	 þróa	 með	 sér	

áfallastreituröskun	(Foa	og	Riggs,	1995).	

Áfengi	og	vímuefni	eiga	það	sameiginlegt	að	ef	þau	eru	misnotuð	þá	hafa	þau	bein	

áhrif	 á	 umbunarkerfi	 heilans	 sem	 skapar	 vellíðun	 eða	 vímu	 hjá	 einstakling	 (American	

Psychiatric	Association,	2013).	Til	að	greiningarviðmiðum	áfengis	og	vímuefnaröskunar	

sé	mætt	 samkvæmt	 DSM-IV	 þarf	 neyslan	 að	 valda	mikilli	 skerðingu	 eða	 vanlíðan	 hjá	

einstakling	 og	 þurfa	 tvö	 einkenni	 af	 ellefu	 að	 hafa	 verið	 til	 staðar.	 Hægt	 er	 að	 skipta	

einkennum	 áfengis-	 og	 vímuefnaröskunar	 í	 fjóra	 flokka	 og	 er	 misjafnt	 hversu	 mörg	

einkenni	flokkast	undir	hvern	og	einn	flokk.	Fyrsti	flokkurinn	er	stjórnleysi	og	þar	kemur	

þörfin	 fyrir	 vímuefnið.	 Annar	 flokkurinn	 er	 félagsleg	 skerðing	 og	 þar	 er	 talað	 um	

endurtekningu	á	neyslu	þrátt	 fyrir	aukin	vandræði	sem	hún	veldur.	Þriðji	 flokkurinn	er	

áhættusöm	neysla	þar	sem	andleg	veikindi	eru	komin	í	kjölfar	neyslunnar	og	svo	fjórði	

og	 síðasti	 flokkurinn	 eða	 lyfjafræðilega	 viðmiðið	 sem	 felur	 í	 sér	 að	 ef	 einstaklingur	

sleppir	úr	skammti	eða	drykkju	upplifir	hann	fráhvörf	(American	Psychiatric	Association,	

2013).			

Árið	 1995	 var	 gerð	 rannsókn	 innan	 Bandaríkjanna	 þar	 sem	 4.023	 einstaklingar	 á	

aldrinum	 12–17	 ára	 tóku	 þátt.	 Þar	 kom	 í	 ljós	 að	 28,2%	 þeirra	 drengja	 sem	 tóku	 þátt	

höfðu	orðið	fyrir	kynferðislegu	ofbeldi	og	þróuðu	með	sér	áfallastreituröskun	í	kjölfarið.	

Rannsóknin	 sýndi	 einnig	 að	 34,4%	 drengjanna	 sem	 tóku	 þátt	 höfðu	 þróað	 með	 sér	

áfengis-	 og	 vímefnaröskun.	Rannsókn	 sem	þessi	 sýnir	 að	einstaklingar	 sem	verða	 fyrir	

kynferðislegu	ofbeldi	eru	í	mun	meiri	hættu	á	að	greinast	með	báðar	raskanirnar	heldur	

en	þeir	sem	ekki	lenda	í	kynferðisofbeldi	(Kilpatrick	o.fl.,	2003).	

5.3.3 Reiði	/	Sjálfsmynd	/	Skömm	

Karlmenn	sem	eru	þolendur	nauðgana	bregðast	við	á	mismunandi	hátt.	Algengt	er	að	

skammtímaafleiðingar	hjá	þeim	séu	meiri	fjandskapur,	reiði	og	þunglyndi	heldur	en	hjá	

konum.	Karlmenn	sem	lenda	í	áfalli	eins	og	nauðgun	finna	oft	á	tíðum	til	reiði	þar	sem	

það	er	talið	vera	karlmannlegt	að	reiðast.	Hins	vegar	eru	líka	til	karlmenn	sem	gera	lítið	

úr	ofbeldinu	og	fara	í	afneitun.	Karlmenn	sem	lenda	í	því	að	verða	nauðgað	upplifa	oft	á	

tíðum	mikið	varnarleysi,	mikla	skömm	og	sjálfsásakanir,	þeir	gera	oft	miklar	áðstafanir	til	

þess	 að	 ofbeldið	 geti	 ekki	 endurtekið	 sig.	 Sjálfsásökun	 getur	 haft	 skaðleg	 áhrif	 á	 bata	

þolenda	nauðgunar.	Karlmenn	reyna	oft	á	tíðum	að	ná	stjórn	á	tilfinningum	sínum	með	

því	að	ásaka	sjálfa	sig	um	að	hafa	gert	eitthvað	sem	orsakaði	nauðgunina.	Þar	með	er	

hægt	að	segja	að	viss	atriði	séu	sérstök	fyrir	karlkyns	þolendur	nauðgunar	(Walker	o.fl.,	

2005).	

Karlmenn	verða	oft	óöruggir	með	kynhneigð	sína	í	kjölfar	nauðgunar	á	meðan	aðrir	

verða	ofbeldisfyllri	gagnvart	öðrum.	Karlar	sem	verða	fyrir	nauðgun	hafa	áhyggjur	af	því	

að	kynhvöt	þeirra	breytist	og	að	þeir	verði	samkynhneigðir	 í	kjölfar	atburðarins.	Karlar	

sem	 upplifa	 að	 karlmennsku	 þeirra	 sé	 ógnað	 finnst	 þeir	 oft	 þurfa	 að	 sanna	 sig	 í	

félagshópi	með	því	að	taka	þátt	í	karlmannlegri	hegðun,	þannig	leiðast	þeir	oft	á	tíðum	

út	í	áhættuhegðun.	Einstaka	karlmenn	reyna	að	finna	minni	sársauka	í	gegnum	drykkju	

og	 vímuefnanotkun.	 Sumir	 þjást	 af	 skapsveiflum	 og	 erfiðleikum	 í	 samskiptum	 innan	

fjölskyldunnar,	meðan	aðrir	hafa	stanslausar	áhyggjur	af	því	að	þeir	muni	sjálfir	misnota	

aðra	(Durham,	2003).		

Karlmenn	 sem	verða	 fyrir	nauðgun	upplifa	oft	 á	 tíðum	mikla	 skömm.	Skömmin	er	

mjög	sársaukafull	tilfinning	sem	hægt	er	að	rekja	til	sektarkenndar	og	smánar	þar	sem	

einstaklingum	finnst	þeir	vera	einskis	virði.	Einstaklingar	sem	upplifa	skömm	kenna	oft	

sjálfum	 sér	 um	 atburðinn	 sem	 þeir	 urðu	 fyrir	 (e.	 victim	 blaiming).	 Karlmennirnir	

fjarlægjast	því	félagslega	og	einangra	sig	oft	á	tíðum	frá	umhverfinu.	Tilfinningin	að	vera	

smánaður	og	að	telja	sig	vera	minni	maður	er	upplifun	karla	sem	verða	fyrir	nauðgun.	

Kynhneigðin	skiptir	engu	máli	þar	sem	karlmennskuímyndin	er	löskuð	(Connell,	2011).	

5.4 Félagslegar	afleiðingar	nauðgana	
Konur	 og	 karlar	 sem	 lent	 hafa	 í	 kynferðislegu	 ofbeldi	 geta	 átt	 erfitt	með	 að	 aðlagast	

félagslega	 (Mason	 og	 Lodrick,	 2013).	 Þegar	 einstaklingur	 verður	 þolandi	

kynferðisofbeldis	á	hann	það	til	að	glata	tengslum	við	sitt	nánasta	umhverfi,	sérstaklega	

ef	gerandinn	er	fjölskyldumeðlimur.	Þolendur	draga	sig	oft	á	tíðum	í	hlé	til	að	jafna	sig	á	

áfallinu	 eða	 til	 að	 losna	 undan	 áframhaldandi	 ofbeldi	 og	 við	 það	 rofna	 vinasambönd.	

Rannsóknin	 „Úr	 myrkrinu	 í	 ljósið”	 leiddi	 í	 ljós	 að	 einstaklingar	 sem	 höfðu	 orðið	 fyrir	

kynferðislegu	 ofbeldi	 upplifðu	 flestir	 félagsfælni	 á	 einhverjum	 tímapunkti	 í	 lífinu	 og	

forðuðust	 því	 aðstæður	 sem	minntu	 á	 aðstæður	 í	 kringum	 ofbeldið	 sem	 þeir	 lentu	 í.	

Algengt	var	að	einstaklingar	forðuðust	fjölmenna	staði.	Einnig	kom	fram	að	einstaklingar	

þróuðu	 með	 sér	 viðurkenningaþörf.	 Viðurkenningin	 sem	 einstaklingur	 vildi	 kom	 út	 á	

ýmsa	 vegu,	 einn	 þróaði	með	 sér	 ástar-	 og	 kynlífsfíkn	 á	meðan	 annar	 þróaði	með	 sér	

keppnisfíkn.	Þeir	áttu	flestir	sameiginlegt	að	upplifa	það	að	geta	ekki	sagt	nei	við	aðra	

(Anna	Lilja	Karelsdóttir,	2015).	

5.5 Munur	á	milli	kynja	á	afleiðingum	kynferðisofbeldis	

Í	rannsókn	Sigrúnar	Sigurðardóttur	og	Sigríðar	Halldórsdóttur	(2011)	voru	þátttakendur	

alls	14,	það	er	að	segja	sjö	karlar	og	sjö	konur	sem	höfðu	verið	beitt	kynferðisofbeldi	 í	

bernsku.	 Þátttakendur	 voru	 á	 aldrinum	 30–65	 ára	 þegar	 rannsóknin	 var	 gerð	 en	 flest	

þeirra	voru	beitt	ofbeldi	á	aldrinum	fjögurra	til	fimm	ára	en	brotið	var	á	þeim	öllum	fyrir	

12	ára	aldur.	Öll	þeirra	höfðu	fengið	einhverskonar	faglega	aðstoð	en	ekkert	þeirra	hafði	

fengið	viðeigandi	aðstoð	að	þeirra	mati.	Rannsóknin	var	framkvæmd	með	viðtölum	sem	

fóru	fram	tvisvar	á	eins	til	sex	mánaða	fresti,	samtals	voru	tekin	28	viðtöl.		

Niðurstöður	 Sigrúnar	 og	 Sigríðar	 (2011)	 voru	 þær	 að	 bæði	 kynin	 hefðu	 gengið	 í	

gegnum	mikla	erfiðleika	í	kjölfar	kynferðislegs	ofbeldis	í	æsku	sem	hefði	haft	áhrif	á	allt	

þeirra	 líf.	 Konur	 sem	 verða	 fyrir	 kynferðisofbeldi	 beina	 tilfinningum	 sínum	 inn	 á	 við	 á	

meðan	 karlar	 sem	verða	 fyrir	 kynferðislegu	ofbeldi	 beina	þeim	út	 á	 við.	Niðurstöðum	

rannsóknarinnar	er	 skipt	upp	 í	 sex	megin	þemu	1)	upplifun	á	 áfallinu,	 2)	æskuárin,	 3)	

heilsufar	og	fíkn,	4)	slæm	líðan	á	fullorðinsárum,	5)	samskipti	við	maka/sambýlisfólk	og	

6)	 tengsl	 við	 börnin	 sín.	 Einstaklingar	 rannsóknarinnar	 áttu	 margt	 sameiginlegt	 hvað	

varðar	upplifun	á	áfallinu,	dæmi	um	það	eru	sjálfsásakanir	og	sektarkennd,	niðurlæging,	

hræðsla	og	óöryggi.	Karlarnir	upplifðu	skömm,	reiði	og	urðu	tilfinningalega	aftengdir	á	

meðan	konurnar	 fundu	 til	 tilfinningalegs	 sársauka,	 kvala	og	voru	alltaf	á	 varðbergi	því	

þær	 áttu	 alltaf	 von	 á	 einhverju	 slæmu.	 Aðeins	 ein	 kona	 reyndi	 að	 segja	 frá	

kynferðisofbeldinu	en	ekki	var	tekið	mark	á	henni.		

Allir	 viðmælendurnir	 áttu	 erfið	æskuár	 og	 einkenndust	 þau	 af	 einelti	 og	 vanlíðan.	

Viðmælendurnir	 upplifðu	 allir	 mikla	 námsörðugleika	 og	 glímdu	 við	 lesblindu	 og	

athyglisbrest.	 Flest	 þeirra	 áttu	 það	 einnig	 sameiginlegt	 að	 vera	 haldin	

sjálfsvígshugsunum	og	 höfðu	 gert	 tilraunir	 til	 að	 taka	 eigið	 líf.	 Karlarnir	 töluðu	 um	að	

hafa	 fengið	 útrás	 fyrir	 tilfinningar	 sínar	 með	 afbrotum,	 ofvirkni	 og	 hegðunarvanda.	

Aðeins	 einn	 karlanna	 átti	 við	mikið	magavandamál	 að	 stríða	 alveg	 fram	 á	 unglingsár.	

Konurnar	beindu	tilfinningum	sínum	frekar	inn	á	við	og	einangruðu	sig,	tvær	þeirra	hófu	

áfengisdrykkju	 snemma	 á	 lífsleiðinni	 á	meðan	 allir	 karlmennirnir	 byrjuðu	 snemma	 að	

drekka	áfengi	(Sigrún	Sigurðardóttir	og	Sigríður	Halldórsdóttir,	2011).	

Konurnar	 upplifðu	 allar	 heilsufarsvandamál	 en	 aðeins	 fjórir	 karlar.	 Konurnar	

upplifðu	ýmis	vandamál	tengd	móðurlífinu,	voru	með	óútskýrða	verki,	misstu	fóstur	og	

fengu	utanlegsfóstur.	Fimm	konur	 létu	taka	úr	sér	 legið	og	upplifðu	mikinn	létti	við	að	

losna	við	það.	Fimm	konur	eru	í	dag	öryrkjar	og	fimm	með	vefjagigt.	Karlarnir	upplifðu	

magaverki,	 magakrampa	 og	 ristilkrampa.	 Einnig	 höfðu	 þeir	 fengið	 ýmsa	 langvinna	

sjúkdóma.	Allar	konurnar	upplifðu	svefnörðugleika,	vöðvabólgur	og	verki	en	aðeins	tveir	

karlar.	Flestar	konurnar	og	einstaka	karlar	upplifðu	ekki	gleði	við	það	að	eignast	barn,	

þau	 ofvernduðu	 þau	 og	 treystu	 engum	 fyrir	 börnunum	 sínum.	 Allir	 einstaklingarnir	

fundu	til	kvíða	og	þunglyndis	en	aðeins	konurnar	leituðu	sér	hjálpar	vegna	þess	þar	sem	

karlarnir	 voru	 í	 meiri	 afneitun.	 Einnig	 ánetjuðust	 karlarnir	 frekar	 fíkniefnum	 og	

læknadópi	(Sigrún	Sigurðardóttir	og	Sigríður	Halldórsdóttir,	2011).		

Eins	og	áður	hefur	 komið	 fram	þá	upplifðu	allir	 einstaklingarnir	 sjálfseyðingarhvöt	

og	 höfðu	 sýnt	 sjálfskaðandi	 hegðun.	 Einstaklingarnir	 upplifðu	 allir	 mikla	

höfnunartilfinningu	og	þá	einkum	karlmennirnir	þegar	þeir	sögðu	frá	kynferðisofbeldinu.	

Þátttakendunum	 fannst	 þau	 vera	 skítug,	 voru	 eingangruð	 tilfinningalega	 og	 hleyptu	

engum	að	sér.	Karlarnir	upplifðu	mikinn	tilfinningalegan	doða,	voru	lokaðir	og	sama	um	

allt	 og	 alla	 á	meðan	bæði	 kynin	 upplifðu	mikla	 vanlíðan	 á	 fullorðinsárum.	Bæði	 kynin	

höfðu	 brotna	 sjálfsmynd	 og	 áttu	 erfitt	 með	 tilfinningar	 sínar.	 Flestir	 áttu	 erfitt	 með	

atvinnumálin,	karlarnir	urðu	oft	vinnualkar	og	notuðu	vinnuna	til	að	flýja	aðstæður	eða	

þeir	urðu	eirðarlausir	og	tolldu	ekki	 í	vinnu.	Aðeins	einni	konu	hafði	vegnað	vel	 í	 sinni	

vinnu,	 fimm	 voru	 öryrkjar	 eins	 og	 áður	 kom	 fram	 og	 einni	 þeirra	 hafði	 gengið	 illa	 að	

haldast	á	vinnu.	Af	öllum	einstaklingunum	var	aðeins	einn	karlmaður	sem	hélt	áfram	í	

námi	að	grunnskóla	loknum	(Sigrún	Sigurðardóttir	og	Sigríður	Halldórsdóttir,	2011).	

Þátttakendurnir	 áttu	 allir	 erfitt	 með	 að	 tengjast	 öðrum	 einstaklingum.	 Konurnar	

upplifðu	erfiðleika	við	að	láta	karlmenn	snerta	sig,	en	karlarnir	upplifðu	slíkt	ekki	heldur	

frekar	 að	 tilfinningin	 um	 misnotkun	 væri	 alltaf	 til	 staðar.	 Flest	 þeirra	 höfðu	 verið	 í	

mörgum	samböndum,	aðeins	einn	karl	og	 tvær	konur	voru	enn	 í	hjónaböndum	sínum	

meðan	hin	höfðu	skilið	eða	slitið	sambúð	með	barnsforeldri	sínu.	Karlmennirnir	upplifðu	

kynlíf	 sem	 tákn	 um	 karlmennsku	 og	 sýndarmennsku,	 þeir	 voru	 lauslátir	 og	 kærulausir	

þegar	 kom	að	 kynlífi	 á	meðan	konurnar	 áttu	erfitt	með	að	njóta	 kynlífsins	með	maka	

sínum	og	stunduðu	það	frekar	af	skyldu.	Sameiginlegt	hjá	báðum	kynjum	var	upplifun	á	

endurminningu	 en	 hún	 kom	 fram	 sem	 raunveruleikafirring	 (Sigrún	 Sigurðardóttir	 og	

Sigríður	Halldórsdóttir,	2011).		

Aðeins	 einn	 karlmaður	 í	 rannsókninni	 hafði	 ekki	 eignast	 barn,	 bæði	 kynin	 voru	

sammála	 um	 að	 börnin	 hefðu	 gefið	 lífinu	 gildi.	 Fimm	 karlmannana	 voru	 forsjárslausir	

feður	 og	 upplifðu	 mikla	 ábyrgðartilfinningu	 til	 barna	 sinna	 þrátt	 fyrir	 að	 vera	

tilfinningalega	 aftengdir.	 Flestir	 þátttakendanna	 upplifðu	 fæðingaþunglyndi	 þegar	 þeir	

eignuðust	börnin	sín	en	umræða	um	slíkt	er	 lítil	þegar	kemur	að	körlum	og	fundu	þeir	

mikið	fyrir	því.	Karlarnir	upplifðu	fordóma	gagnvart	sér	í	tengslum	við	börn	og	þegar	þeir	

sögðu	 frá	 kynferðisofbeldinu	 sem	 þeir	 voru	 beittir	 í	 æsku	 voru	 margir	 sem	 bönnuðu	

þeim	að	umgangast	börnin	sín.	Þeir	vildu	meina	að	einstaklingar	rugli	saman	þolendum	

og	 gerendum.	 Sameiginlegt	 áttu	 kynin	 þó	 að	 eiga	 erfitt	með	 að	 snerta	 börnin	 sín	 og	

skipta	á	bleyju	hjá	þeim.	Þau	upplifðu	erfiðleikana	strax	við	 fæðingu	eða	þegar	börnin	

voru	 á	 sama	 aldri	 og	 þau	 sjálf	 voru	 sem	 þolendur	 (Sigrún	 Sigurðardóttir	 og	 Sigríður	

Halldórsdóttir,	2011).	

6 Verða	þolendur	gerendur	kynferðisofbeldis?	
Samkvæmt	 rannsóknum	 sem	 hafa	 verið	 gerðar	 kemur	 í	 ljós	 að	 hátt	 hlutfall	 gerenda	

kynferðisofbeldis	hafa	 sjálfir	 verið	þolendur	 í	æsku	 (Hindman	og	Peters,	 2001).	Vegna	

þessa	hafa	margir	dregið	þá	ályktun	að	þolendur	kynferðislegs	ofbeldis	verði	gerendur	

seinna	meir.	 Vegna	 slíkrar	 ályktana	 getur	 dregið	 úr	 kjarki	 hjá	 karlmönnum	 til	 þess	 að	

segja	frá	upplifun	sinni,	og	þar	af	leiðandi	dregur	úr	möguleikum	þeirra	til	þess	að	leita	

sér	 aðstoðar	 og	 fá	 viðeigandi	 meðferðarúrræði.	 Þátttakendur	 í	 rannsókninni	

„Development	of	sexually	abusive	behaviour	in	sexually	victimised	males:	a	longtitudinal	

study”	voru	224	karlkyns	þolendur.	Fylgst	var	með	þeim	í	sjö	til	19	ár	og	á	þessu	tímabili	

kom	 fram	 að	 af	 þessum	 224	 þolendum	 voru	 26	 karlar	 handteknir	 fyrir	 kynferðislegt	

ofbeldi	gegn	börnum.	Sjö	þessara	einstaklinga	höfðu	brotið	 ítrekað	af	sér	á	tímabilinu.	

Einstaklingar	 í	þessum	hópi	voru	einnig	 líklegri	til	þess	að	stunda	afbrotahegðun	og	þá	

sérstaklega	 ofbeldisbrot.	 Þessi	 rannsókn	 gefur	 því	 til	 kynna	 að	 flestir	 sem	 verða	 fyrir	

kynferðislegu	ofbeldi	 í	æsku	þrói	ekki	með	sér	kynferðislega	hegðun	gagnvart	börnum.	

Samt	 sem	 áður	 er	 ákveðinn	 hópur	 sem	er	 líklegri	 til	 þess	 en	 aðrir	 að	 verða	 gerendur	

kynferðisofbeldis.	Rannsóknin	sýndi	sameiginlega	þætti	í	æsku	drengjanna	sem	hægt	er	

að	 flokka	 sem	 áhættuþætti	 fyrir	 kynferðisbrot	 seinna	 á	 ævinni.	 Algengt	 var	 meðal	

drengjanna	í	rannsókninni	að	þeir	upplifðu	líkamlega	vanrækslu	og	eftirlitsleysi	af	hálfu	

foreldra	 í	 uppvexti.	 Einnig	 var	 algengara	 að	 drengirnir	 hefðu	 ítrekað	 orðið	 vitni	 að	

líkamlegu	ofbeldi	innan	fjölskyldunnar.	Sá	hópur	var	líklegri	til	þess	að	skaða	dýr	og	að	

hafa	verið	kynferðislega	misnotaður	af	konu	(Salter,	o.fl.,	2003).	Þrátt	fyrir	að	rannsókn	

Salters	og	félaga	(2003)	bendir	til	að	minnihluti	þeirra	sem	verða	fyrir	kynferðisofbeldi	

komi	til	með	að	misnota	aðra	þá	eru	aðrar	rannsóknir	sem	benda	til	þess	að	drengir	sem	

voru	þolendur	kynferisofbeldis	í	æsku	séu	líklegri	til	þess	að	brjóta	gegn	yngri	þolendum	

og	að	hafa	kynferðislegar	langanir	til	barna	(Nunes,	Hermann,	Malcom	og	Lavoie,	2013).		

Áhugavert	þykir	þó	að	 tímalengd	 sem	þolendur	bjuggu	með	gerendum	eða	 tengsl	

þeirra	við	gerendur	og	alvarleiki	kynferðisofbeldisins	reyndist	ekki	ýta	undir	að	þolendur	

yrðu	 gerendur	 (Salter	 o.fl.,	 2003).	 Að	 verða	þolandi	 kynferðisofbeldis	 er	 ekki	 ávísun	 á	

það	að	verða	gerandi	kynferðisofbeldis	seinna	á	lífsleiðinni.	Fleiri	rannsóknir	hafa	verið	

gerðar	 um	 hvort	 þolendur	 verði	 gerendur.	 Í	 rannsókninni	 „Does	 sexual	 abuse	 in	

childhood	cause	pedophilia:	An	exploratory	study”	voru	skoðuð	tengsl	milli	barnagirndar	

og	kynferðisofbeldis	 í	æsku.	Alls	voru	322	karlmenn	í	rannsókninni	og	af	þeim	voru	77	

gagnkynhneigðir	sem	höfðu	barnagirnd,	54	samkynhneigðir	með	barnagirnd	og	51	sem	

höfðu	á	einhverjum	tímapunkti	misnotað	barn	kynferðislega	en	voru	samt	sem	áður	ekki	

haldnir	 barnagirnd.	 36	 karlmenn	 í	 rannsókninni	 höfðu	 beitt	 konu	 kynferðisofbeldi,	 75	

þeirra	 voru	 gagnkynhneigðir	 en	 höfðu	 aldrei	 beitt	 kynferðisofbeldi	 og	 51	

samkynhneigðir	 sem	 höfðu	 heldur	 aldrei	 beitt	 kynferðislegu	 ofbeldi.	 Niðurstöður	

rannsóknarinnar	voru	þær	að	hærra	hlutfall	þeirra	kynferðisbrotamanna	sem	voru	með	

barnagirnd	hefðu	verið	misnotaðir	í	æsku,	heldur	en	þeirra	sem	ekki	voru	greindir	með	

barnagirnd.	Rannsóknin	sýndi	því	fram	á	tengsl	afbrigðilegarar	örvunar	annars	vegar	og	

sögu	um	kynferðislegt	ofbeldi	 í	æsku	hins	vegar	(Freund,	K.,	Watson,	R.,	og	Dickey,	R.,	

1990).	Samskonar	rannsókn	hefur	einnig	verið	gerð,	en	þar	voru	niðurstöður	af	öðrum	

toga.	Einstaklingar	sem	upplifðu	líkamlegt	ofbeldi	og/eða	vanrækslu	í	æsku	voru	með	í	

rannsókninni	 ásamt	 þeim	 sem	 höfðu	 orðið	 fyrir	 kynferðislegu	 ofbeldi.	 Í	 ljós	 kom	 að	

þolendur	kynferðislegs	ofbeldis	og	vanrækslu	voru	ólíklegri	en	þeir	sem	höfðu	orðið	fyrir	

líkamlegu	 ofbeldi	 í	 æsku	 til	 að	 verða	 handteknir	 seinna	 á	 lífsleiðinni	 fyrir	 að	 brjóta	

kynferðislega	 gegn	 öðrum	 einstaklingum.	 Í	 rannsókninni	 kom	 einnig	 fram	 að	 enginn	

einstaklingur	 sem	 varð	 fyrir	 kynferðislegu	 ofbeldi	 í	 æsku	 var	 handtekinn	 fyrir	

kynferðisbrot	gagnvart	börnum	(Widom	og	Ames,	1994).	

6.1 Fjölþáttakenningin	
Ward	og	Hudson	(1998)	flokkuðu	kynferðislegt	ofbeldi	eftir	áhersluatriðum	til	að	útskýra	

hegðunina.	 Fyrsta	 stigið	 er	 fjölþáttakenningin	 (e.	 multifactorial).	 Hún	 felur	 í	 sér	

útskýringar	 á	 kynferðislegu	 ofbeldi	 út	 frá	 margskonar	 samverkandi	 þáttum	 og	 gefur	

vísbendingar	 um	 hvernig	 einstaklingar	 geta	 þróast	 út	 í	 það	 að	 fremja	 kynferðisbrot.	

Þættirnir	 geta	 verið	 líffræðilegir	 og	 umhverfislegir	 og	 eru	 byggðir	 á	

rannsóknarniðurstöðum	 sem	 liggja	 fyrir	 um	 kynferðislegt	 ofbeldi.	 Annað	 stigið	 er	

þáttakenningin	þar	sem	lögð	er	áhersla	á	einn	sérstakan	þátt	sem	talinn	er	mikilvægur	

til	 þess	 að	 skilja	 þróun	 á	 kynferðislegu	 ofbeldi.	 Þriðja	 stigið	 er	 kenning	 sem	 kallast	

smættarkenningar	 (e.	 micro	 theories),	 þær	 eru	 sjaldgæfar	 en	 í	 þeim	 felst	 greining	 á	

afbrotaferlinu.	 Smættarkenningar	 þróast	 út	 frá	 lýsingum	 gerandans	 um	 hegðun,	

hugsunarferli,	hvatningu	og	félagslega	þætti	tengda	afbrotaferlinu	(Harris,	2010).	

Niðurstöður	 sýna	 fram	á	að	brotaþolar	eru	ekki	 líklegri	 til	þess	að	verða	gerendur	

eftr	 því	 sem	 þeir	 eldast.

7 Niðurstöður	
Undanfarin	 ár	 hefur	 umræðan	 um	 nauðganir	 á	 körlum	 aukist	 og	 því	 er	mikilvægt	 að	

bæta	úrræði	og	aðstoða	karlmenn	 sem	verða	 fyrir	 kynferðislegu	ofbeldi	 til	 að	 losa	þá	

undan	skömminni	sem	þeir	telja	sig	verða	fyrir	(Anna	Bentína	Hermansen,	2012).		

Hugtakið	 karlhyggja	 gefur	 okkur	 ákveðna	mynd	 af	 því	 hvernig	 karlmaðurinn	hefur	

völd	 og	 að	 valdaójafnvægi	 ríki	 milli	 kynjanna.	 Normið	 sé	 svo	 að	 karlmenn	 séu	

gagnkynhneigðir	og	jafnvel	æðra	kynið	þegar	kemur	að	valdaskiptingunni	í	samfélaginu	

(Ingólfur	Ásgeir	Jóhannesson,	2004).	

Hægt	er	að	áætla	að	kynferðislegt	ofbeldi	gagnvart	körlum	sé	vanskráð	og	misskilið	í	

samfélögum	 nútímans	 þar	 sem	 staðalmynd	 hins	 sterka	 karlmanns	 sem	 tekst	 á	 við	

vandamál	af	karlmennsku	er	útbreidd	og	neikvæð	viðhorf	til	karlkyns	þolenda	er	ráðandi	

(Tewksbury,	 2007).	 Í	 raun	 hefur	 engin	 rannsókn	 sem	 gerð	 hefur	 verið	 hérlendis	 gefið	

skýra	mynd	af	hversu	umfangsmikið	kynferðisofbeldi	á	körlum	er.	En	hægt	er	að	áætla	

að	 karlmenn	 upplifi	 svipaðar	 tilfinningar	 og	 kvenmenn	 ef	 þeir	 lenda	 í	 kynferðislegu	

ofbeldi	 og	 til	 eru	 margar	 rannsóknir	 á	 kynferðisbroti	 gegn	 konum	 (Anna	 Lilja	

Karelsdóttir,	2015).	

Karlmenn	sem	verða	fyrir	kynferðislegu	ofbeldi	upplifa	smán	og	niðurlægingu	líkt	og	

aðrir	 þolendur.	 Sem	 getur	 leitt	 til	 þess	 að	 þeir	 leiti	 sér	 síður	 aðstoðar	 (Ingólfur	 V.	

Gíslasson,	 2008).	 Í	 rannsókninni	 „Úr	 myrkrinu	 í	 ljósið”	 Karlmenn	 hinir	 földu	 þolendur	

kynferðisofbeldis”	 tala	 karlmennirnir	 einmitt	 um	 karlmennskuímyndina	 og	 um	 að	 þeir	

eigi	 að	 vera	 harðir	 og	 ekki	 sýna	 tilfinningar	 sínar.	 Það	 verði	 til	 þess	 að	 þeir	 láti	 sem	

ekkert	sé,	lendi	þeir	í	kynferðislegu	ofbeldi.	Þeir	töluðu	einnig	um	skömmina	og	töldu	að	

öðrum	þættu	þeir	ótrúverðugir	og	því	hafi	þeir	ekki	sagt	frá	kynferðisofbeldinu	fyrr	en	

seinna	á	ævinni.	Karlmenn	hræðast	að	félagsleg	staða	þeirra	breytist	gagnvart	fjölskyldu	

og	vinum	ef	þeir	tilkynna	kynferðisofbeldið	(Anna	Lilja	Karelsdóttir,	2013).	

Niðurstöður	Sigrúnar	og	Sigríðar	 (2011)	sýna	að	kynferðisofbeldi	 í	æsku	getur	haft	

alvarlegar	 og	 langvarandi	 líkamlegar,	 sálrænar	 og	 félagslegar	 afleiðingar	 fyrir	 bæði	

kynin.	 Sameiginleg	 einkenni	 kynjanna	 eru	 til	 dæmis	 sjálfsásakanir,	 sektarkennd	 og	

hræðsla.	 Konurnar	 lýstu	 áfallinu	 sem	 sálarþjófnaði	 og	 hvernig	 varnir	 þeirra	 höfðu	

brugðist.	Karlarnir	lýstu	frekar	hræðslu	og	skömm	því	að	svona	lagað	ætti	ekki	að	koma	

fyrir	karlmenn	því	þeir	ættu	að	geta	varið	sig.	Einnig	upplifðu	karlarnir	mikla	reiði	sem	

konurnar	töluðu	lítið	sem	ekkert	um.	Öll	áttu	þau	sameiginlegt	að	hafa	átt	erfiða	æsku,	

lent	í	einelti	og	áttu	í	miklum	námserfiðleikum	í	skóla.	Strákarnir	beindu	reiðinni	meira	

út	á	við,	voru	ofvirkir,	áttu	við	hegðunarvandamál	að	stríða,	lentu	í	slagsmálum,	leiddust	

út	 í	 afbrot	 og	 byrjuðu	 semma	að	neyta	 áfengis	 og	 fíkniefna.	 Karlarnir	 byrjuðu	 allir	 að	

stunda	 kynlíf	 snemma	 til	 að	 reyna	 að	 styrkja	 sjálfsmynd	 sína.	 Konurnar	 áttu	 það	

sameiginlegt	að	beina	sársaukafullum	tilfinningum	inn	á	við,	létu	lítið	fyrir	sér	fara	voru	

þægar	 og	 góðar	 en	 þær	 þjáðust	 ungar	 af	 margþættum	 heilsufarsvandamálum.	

Sameiginlegt	fyrir	kynin	var	sjálfskaðandi	hugsun	og	tilraunir	til	sjálfsvígs.		

Þessar	niðurstöður	eru	í	samræmi	við	erlendar	rannsóknir	sem	sýna	að	kynferðislegt	

ofbeldi	 í	 æsku	 hafi	 neikvæð	 áhrif	 á	 persónuleika	 barna.	 Þau	 eru	 með	 sjálfsásakanir,	

upplifa	skömm,	finna	ekki	til	viðurkenningar	frá	félögum	og	eiga	erfitt	með	að	viðhalda	

tengslum	við	aðra.	Einnig	eru	þau	haldin	sjálfsskaðandi	hegðun,	hafa	reynt	sjálfsvíg	og	

upplifa	 sjálfsvígshugsanir.	 Allir	 þátttakendurnir	 voru	 sammála	 um	 að	 þeir	 bæru	

varanlegan	 skaða	af	 kynferðisofbeldi	 í	æsku	og	að	 lífið	hafi	 verið	 stanslaus	barátta	og	

þjáning	(Sigrún	Sigurðardóttir	og	Sigríður	Halldórsdóttir,	2011).		

8 Umræða	
Í	 nútíma	 samfélagi	 er	 umræða	 um	 kynferðisofbeldi	 gegn	 körlum	 að	 verða	 opinberari.	

Fræðilegar	heimildir	og	rannsóknir	tengdar	nauðgunum	eða	kynferðislegu	ofbeldi	gegn	

körlum	eru	af	skornum	skammti.	Meiri	hluta	bóka	og	rannsókna	tengdar	nauðgunum	og	

kynferðislegu	ofbeldi	fjalla	um	konur	sem	þolendur.		

Árið	2014	tóku	Stígamót	það	skref	að	ráða	til	sín	karlmann	til	starfa,	markmiðið	með	

því	 var	 að	 gera	 þjónustu	 Stígamóta	 sýnilegri	 fyrir	 karlkyns	 brotaþola.	 Einnig	 að	 þróa	

fræðslustarf	 sem	 myndi	 beinast	 að	 hlutverki	 og	 ábyrgð	 karla	 í	 baráttunni	 gegn	

kynbundnu	ofbeldi,	sérstaklega	kynferðislegu	ofbeldi	gegn	konum.	Undanfarin	ár	hefur	

verið	lögð	áhersla	á	aukna	forvarnafræðslu	um	kynferðisofbeldi	fyrir	unga	karlmenn	því	

mikilvægt	er	að	efla	þá	í	umræðu	gegn	kynferðislegu	ofbeldi	(Anna	Þóra	Kristinsdóttir	og	

Guðrún	Jónsdóttir,	2015).	Einnig	vekur	það	athygli	höfundar	að	það	sé	ekki	fyrr	en	árið	

2014	sem	karlkynsbrotaþolar	eru	skilgreindir	hjá	Stígamótum	frá	konum	þegar	tegundir	

kynferðisafbrota	 eru	 skilgreind.	Árið	 2013	 verður	 gífurleg	 fjölgun	 karlmanna	 sem	 leita	

sér	aðstoðar	hjá	neyðarmóttökunni,	en	eflaust	er	hægt	er	að	rekja	þá	aukningu	til	Karl	

Vignis	málsins	en	aukningin	kemur	fram	á	mynd	1.	Höfundi	þyki	því	áhugavert	að	skoða	

nánar	 hvort	 að	 karlmenn	 sem	 brotaþolar	 stígi	 fram	 í	 samræmi	 við	 aukna	 umræðu	

samfélagsins.	 Einnig	 væri	 áhugavert	 að	 rannsaka	 hvort	 að	 kærutíðni	 karlkynsþolenda	

mun	aukast	jafnt	og	þétt	og	haldast	í	hendur	við	þá	þróun.	

Samkvæmt	rannsóknum	er	konum	yfirleitt	nauðgað	og	karlmenn	yfirleitt	þeir	 sem	

nauðga.	Sé	karlmönnum	nauðgað	upplifa	þeir	meiri	skömm	en	konur	og	tilkynna	brotið	

síður	 til	 lögreglu	ef	marka	má	niðurstöður	 rannsókna.	 Síðustu	misseri	hefur	umræðan	

um	 að	 karlmenn	 geti	 verið	 þolendur	 kynferðisofbeldis	 verið	 að	 opnast,	 enda	 er	 það	

staðreynd	að	körlum	er	líka	nauðgað.	Mikilvægt	er	fyrir	karlmenn	að	geta	komið	fram	og	

leitað	sér	aðstoðar	án	þess	að	upplifa	skömm.		

	Þó	svo	að	umræðan	sé	að	opnast	sér	höfundur	að	langt	er	í	land,	og	staðalímyndir	

og	nauðgunarmýtur	eru	enn	á	yfirborðinu.	Konur	sem	verða	fyrir	kynferðisofbeldi	 leita	

meira	inn	á	við	en	karlar	og	helstu	afleiðingar	kynferðisofbeldis	sem	koma	fram	hjá	þeim	

eru	skömm,	sektarkennd	og	almenn	vanlíðan.	Karlmenn	leita	meira	út	á	við	og	brýst	það	

oft	út	 í	 reiði	og	ofbeldi.	En	 rannsóknir	 sýna	þó	að	karlmenn	og	konur	upplifa	svipaðar	

afleiðingar	 en	 birtingamyndin	 er	 samt	 sem	áður	 önnur.	 „Þetta	 er	 ekkert	mál”	 er	 heiti	

ritgerðarinnar	 því	 höfundur	 skynjaði	 sem	 svo	 að	 karlmenn	 vilji	 ekki	 sýna	 tilfinningar,	

heldur	eigi	þeir,	samkvæmt	staðalímyndum	karlmanna,	að	halda	áfram	á	hnefanum	og	

láta	sem	ekkert	sé.	

Áhugavert	 væri	 að	 skoða	 nánar	 hvort	 að	 karlmenn	 komi	 fram	 í	 auknum	 mæli	 í	

samræmi	við	aukna	umræðu	í	samfélaginu.	Einnig	væri	áhugavert	að	rannsaka	hvort	að	

kærutíðni	karlkynsþolenda	mun	aukast	jafnt	og	þétt	og	haldast	í	hendur	við	þá	þróun.		

Eyrún	Sævarsdóttir

